
Qulogʻim ostida jaranglayotgan oʻktam 
ovoz, dadil fikr, yolqinli munosabat va qatʼiyat, 
ijro uchun paydar-pay berilayotgan amaliy 
topshiriqlar hushyor torttiradi. Beixtiyor ong 
ostidagi xotiralar, kechmishlar qiyosga keladi, 
ong ustidagi qabul qilayotganing maʼlumot-
axborotlar oʻtmish manzaralarini jonlantiradi. 
Raysobes, VKK, degan idora, komissiyalar 
eshigida turgan adoqsiz navbatlar, betoqat 
baqir-chaqirlar, hassa yo qoʻltiqtayoq tutgan 
odamlarning eshikma-eshik sarsonligi, 
“Agar oladigan nafaqangizning 2-3 oyligini 
oʻsha sobesu VKK komissiyasi masʼullariga 
qistirsangiz, masala ijobiy hal  boʻlarkan”, deya 

taraddudlanib turgan keksayu yosh nogironlar, 
boshida yillar boʻyi oʻralaverib taqir tortgan 
jun roʻmoli, egnida uniqqan qora duxoba 
nimchasi, oyogʻida eski kalish bilan qoʻlida bir 
dasta  “spravka” hamda shaxsini tasdiqlovchi 
hujjatlarni tutgancha turgan mushtipar odmi 
ayollar xayol koʻzgusida jonlanadi...

Kaminani ana shu xotira va hayajonlar 
girdobiga solgan voqea — yigʻilish 2024-
yil 13-dekabr kuni Oʻzbekiston Prezidenti 
raisligida boʻlib oʻtdi. Majlis kun tartibi 
ijtimoiy himoya va Ijtimoiy himoya milliy 
agentligining ustuvor vazifalari masalasi 
edi.

Yangicha yondashuvlar 

Xushxabar

Jahon miqyosida zamonaviy texnologiyalar yashin tezligida rivojlanyapti. Bu rivojlanish asosida taʼlim 
va tarmoqlarda STEM – Science, Technology, Engineering and Math dasturlari va texnologiyalari joriy 

qilinayotgani bois, murakkab jarayonlar oson, samarali kechyapti.  Taʼlim dasturlarimiz bogʻchadan to oliy 
taʼlimgacha STEM elementlari bilan boyib bormoqda. Yosh avlodda muhandislikka boʻlgan qiziqish tobora 

ortib, “aqlli” texnologiyalarning erkin foydalanuvchisiga aylanib borayotganiga har birimiz guvohmiz. 

Maʼlumotlarning katta hajmdagi 
toʻplami, ularni almashishdagi yuqori 
tezlik, sunʼiy idrok paydo boʻlishi, 
robototexnika, biotexnologiya va kosmik 
tadqiqotlar kabi sohalardagi yangiliklar 
nafaqat iqtisodiy oʻsishni taʼminlamoqda, 
balki inson hayoti sifatini ham sezilarli 
darajada yaxshilamoqda.  

Albatta, zamonaviy hayotni ilm-fan 
va taʼlim taraqqiyotisiz tasavvur etib 
boʻlmaydi. Hozirgi davrda qaysi soha 
boʻlmasin, uning rivojlanishi uchun, 
avvalambor, zamonaviy taʼlim tizimi 
va ilgʻor ilm-fanning uzviy taraqqiyoti 
muhim ahamiyatga ega. Chunki ilm-fan 
va innovatsiyalarga, texnologik yutuqlarni 
keng joriy qilishga inson kapitalini 
yoʻnaltirmasdan, shaxsning fikrlash 
qobiliyati va tajribasiga eʼtibor qaratmasdan 
haqiqiy va barqaror natijalarga erishish 
qiyin. 

Bugun tariximizning eng murakkab, sinovli 
davri, jadidlarning bebaho merosi oʻrganilishi, 
yoshlar oʻrtasida targʻib qilinishiga katta eʼtibor 
qaratilmoqda. Prezidentimizning “Turkiston 
jadidlik harakatining asoschisi, atoqli adib va jamoat 
arbobi, noshir va pedagog Mahmudxoʻja Behbudiy 
tavalludining 150 yilligini keng nishonlash 
toʻgʻrisida”gi qarori shu yoʻldagi katta voqelik 
boʻldi. 

Mahmudxoʻja Behbudiyning hayoti va faoliyati 
oʻz davrining ijtimoiy-siyosiy sharoitlari bilan 
chambarchas bogʻlangan. XX asr boshi Oʻzbekiston 

Mablagʻlarning maqsadli ishlatilishi va 
dasturlar samaradorligida moliyaviy nazorat 
muhim. Soʻnggi yillarda Hisob palatasining ish 
uslubi oʻzgartirilib, hududlarda byudjet intizomiga 
koʻmak beruvchi hamkor idoraga aylantirildi. 
Oldingi tekshiruv tizimi oʻrniga xalqaro standartlar 
asosida audit tizimi joriy qilindi. Jahon bankining 
“Tashqi audit indikatori”da Oʻzbekiston “yaxshi” 
darajaga koʻtarildi.

2024-yil 10-iyulda Oʻzbekiston Prezidentining 
“Budjet mablagʻlaridan foydalanish ustidan 
moliyaviy nazoratni kuchaytirish boʻyicha 
qoʻshimcha chora-tadbirlar toʻgʻrisida”gi farmoni 
qabul qilindi. Unda vazirlik va davlat idoralarida 
ichki audit tizimini takomillashtirish, cohani 
raqamlashtirish, konsolidatsiyalashgan byudjet 
ijrosini tashqi auditdan oʻtkazish kabi vazifalar 
belgilandi.

Raqamli transformatsiya jarayoni 
amalga oshirilmoqda. “Masofaviy audit” 
avtomatlashtirilgan axborot tizimi joriy qilinib, 
unga 34 ta vazirlik va idora bogʻlandi.

2024-yilda Hisob palatasi yangi manbalar 
hisobidan 3,7 trillion soʻm byudjetga qoʻshimcha 
tushumlarni taʼminladi. Vazirlik va idoralarning 
9,2 trillion soʻmlik samarasiz xarajatlari 

maqbullashtirildi, 2,3 trillion soʻmlik moliyaviy 
kamchiliklar oldi olindi. Davlat xaridlariga oid 4,5 
trillion soʻmlik kamchiliklar bartaraf etildi.

Bunday amalga oshirilayotgan tizimli ishlarni 
joriy yilda ham izchil davom ettirish zarur.

Jumladan, “Masofaviy audit” avtomatlashtirilgan 
axborot tizimiga 110 ta vazirlik va idoraning 
maʼlumotlar bazasi integratsiya qilinadi. Bu orqali 
joriy yilda 480 trillion soʻmlik byudjet xarajatlari 
monitoringi toʻliq qamrab olinadi.

Budjetga qoʻshimcha daromad manbalarini 
aniqlash, moliyaviy va boshqa xavflarning oldini 
olish doimiy vazifa hisoblanadi. Davlat ulushi 
bor korxonalarning moliyaviy faoliyatini doimiy 
monitoring qilib borish ham muhim.

Joriy yilda budjetga 309 trillion soʻm 
daromadlar tushishini taʼminlash choralari 
koʻriladi. Xalqaro moliya institutlari mablagʻlari 
hisobidan amalga oshirilayotgan loyihalarni 
xalqaro standartlar asosida auditdan oʻtkazish 
amaliyoti boshlanadi.

Prezident barcha davlat idoralarida moliyaviy 
intizom va tejamkorlikka qatʼiy amal qilinishi 
zarurligini taʼkidladi.

OʻzA

Aholi salomatligini mustahkamlash 
va davolash sifatini oshirish maqsadida 
shifoxonalar zamonaviy uskunalar bilan 
taʼminlanmoqda. Buning uchun budjetdan 
har yili kamida 100 milliard soʻm ajratilyapti. 
Shuningdek, oʻtgan yilning oʻzida tibbiyotni 
yuqori texnologik uskunalar bilan taʼminlash 
uchun 200 million dollar xorijiy investitsiya, 
94 million dollar grant jalb qilindi.

Natijada oldin faqat respublika 
muassasalarida boʻlgan kompyuter tomografi, 
magnit rezonansli tomograf, angiograflar 
hozir viloyatlarda, oʻnlab tumanlarda ham 
bor. Bu ixtisoslashgan xizmat aholiga yanada 
yaqinlashdi, degani.

Joriy yil ushbu maqsadlarga davlat 
hisobidan 200 milliard soʻm ajratilgan. 
Shuningdek, tibbiyotga 370 million dollar 
xorijiy investitsiya kiritilishi moʻljallangan.

Taqdimotda tibbiyot muassasalarini 
jihozlash boʻyicha rejalar bayon etildi.

Xususan, Osiyo taraqqiyot bankining 100 
million dollar mablagʻi evaziga respublikadagi 
230 ta tugʻuruq muassasasi uchun 45 turdagi 
21 mingta tibbiy uskuna va 6 ta reanimobil 
xarid qilinadi.

Germaniyaning KfW bankining 30 million 
yevro mablagʻi hisobiga Qoraqalpogʻiston 
va Xorazmdagi 19 tadan tibbiyot muassasasi 
yurak-qon tomir kasalliklarini davolovchi 
862 ta uskuna bilan jihozlanadi. Yana shu 
bankning 13,5 million yevro granti orqali 
Termiz shahrida oʻquv markazi, talabalar turar 
joyi quriladi. Bu markaz zamonaviy oʻquv-
simulyatsiya va axborot texnologiyalari bilan 
jihozlanadi.

Davlatimiz rahbari jihozlash bu masalaning 
faqat bir qismi ekani, ularda ishlay oladigan 
malakali mutaxassislarni hozirdan tayyorlash 
kerakligini taʼkidladi. Tegishli muassasalardagi 
shifokor va hamshiralarni qoʻshimcha oʻqitish 
vazifasi qoʻyildi.

Uskunalardan samarali foydalanish ham 
muhim. Masalan, viloyatlarda angio graflar 
yuklamasi oʻrtacha 34 foiz. Tomo graf boʻyicha 
holat ham har xil.

Shu bois, hokimliklar bilan birga 
davlat shifoxonalaridagi yuqori texnologik 
uskunalardan samarali foydalanish boʻyicha 
autsorsing va xususiy sheriklik loyihalari 
yoʻlga qoʻyilishi belgilandi. 

OʻzA

Davlatimiz rahbari tibbiyot muassasalarini 

jihozlash va xizmatlar sifatini oshirishga doir takliflar 
taqdimoti bilan tanishdi.

Prezident Shavkat Mirziyoyev joriy yil 
20-yanvar kuni Hisob palatasi tomonidan 2024-yilda 

amalga oshirilgan ishlar va 2025-yilgi asosiy vazifalarga oid 
taqdimot bilan tanishdi.

JADIDLAR  MEROSI  – 

MILLIY  O‘ZLIK  CHASHMASI

Mahmudxo‘ja Behbudiy tavalludining 150 yilligi

MILLAT MANFAATI UCHUN KURASHCHI

Mustaqillik, erkinlik, tinchlik, milliy oʻzlikni anglash, oʻz ona tilida soʻzlash, taʼlim olish, 
fikrini hech kimdan qoʻrqmay baralla aytish... Endi bular biz uchun oddiy holat, kundalik 
turmush tarzimizga aylandi. Biroq doim bunday boʻlmagan, erk degan ovozlar boʻgʻilgan, 
goʻzal Turkistonning gullari soʻldirilgan, chamanlari barbod etilgan, millatning eng ziyoli, 
yetakchi qatlami – jadidlar otib tashlangan. Bu unutib boʻlmas tarix. 

 tarixining nihoyatda murakkab va sinovli davridir. 
Shu davrda maydonga chiqqan Turkiston jadidlik 
harakati asoschisi Mahmudxoʻja Behbudiy chor 
hukumati va mahalliy mutaassib kuchlarning mislsiz 
qarshiligiga qaramay, birinchilardan boʻlib “har bir 
mamlakat xalqining taraqqiy va tanazzuli, hayot va 
mamoti maktab masalasiga bogʻliq”ligini anglagan 
holda 1903-yilda Samarqand yaqinidagi Halvoyi 
va Rajabamin qishloqlarida yangi maktablar 
tashkil etgani tahsinga sazovor. Shu bilan birga, 
maktablar uchun zarur darsliklar yaratdi, kutubxona, 
nashriyot va  teatrlar  faoliyatini yoʻlga qoʻydi. Mohir 

publitsist sifatida oʻz davrining dolzarb masalalariga 
bagʻishlangan qator salmoqli asarlar va ikki yuzdan 
ortiq maqola yozdi. Bu milliy jurnalistika tarixini 
oʻrganish, oʻsha davr kayfiyatini his qilishdagi 
beqiyos manbadir. Shuningdek, “Samarqand” 
gazetasi va “Oyina” jurnalini taʼsis etdi. 1914-yilda 
“Turon” teatrida sahnalashtirilgan “Padarkush” 
pyesasi bilan mamlakatimizda teatr sanʼatiga asos 
soldi. 

Bir yig‘ilish tafsiloti va taassuroti

Inson qadri uchun

O‘G‘LON  O‘ZING,  DARMON  O‘ZING!
Umrning kuzagidaman. Ehtiroslar tinib, xazon hidi ufura boshlagan shu pallada 
bunchalar mutaassir boʻlaman deb oʻylamagan edim. Ha, hissiyot asov daryo 
oʻlaroq vujudni u qirgʻoqdan bu qirgʻoqqa itqitgandek muvozanatni tiklab olishga 
yoʻl bermayapti. Nahotki, necha-necha davrlar oʻtib, endi bu masalaning bori 
mohiyatiga yetyapmiz deya oʻzimga hayajon aro savollar beraman. 

INSONIYLIK, AXLOQ, IJODKORLIK VA TASAVVUR 

QOBILIYATINI UYG‘UNLASHTIRIB, AGRAR SOHA 

SAMARADORLIGINI TA’MINLAYDI

HECI DASTURI
Davomi 6-betda

Davomi 5-betda Davomi 3-betda

Legionerimizga daʼvogarlar 
koʻpayib borayotganini inobatga 
olib, “Manchester City” Fransiyaning 
“Lans” jamoasi bilan  Husanov 
transferi boʻyicha kelishuvga erishdi. 
Daʼvogarlar orasida esa Angliyaning 
“Chelsi” va “Nyukasl”, Ispaniyaning 

“Real”, Fransiyaning “PSJ”  kabi 10 
dan ortiq kuchli jamoalar bor edi. 
Ammo Abduqodir yangi jamoasidagi 
ilk intervyu  sida aytganidek, eng 
kuchlisini tanladi: “Manchester 
City”! 

Abduqodir, omad  senga yor boʻlsin!

ABDUQODIR HUSANOV 
“MANCHESTER CITY”DA

Nihoyat futbol olami va jahon matbuotida bir necha 
kundan beri  qalqib turgan oʻsha xushxabar butun dunyoga tarqaldi: 

oʻzbekistonlik 20 yoshli futbolchi Abduqodir Husanov gigant  
jamoa — Angliyaning amaldagi chempioni “Manchester Сity” 

tarkibidan joy oldi. Shu tariqa sportchimiz ushbu mamlakat Premyer-
ligasida toʻp suradigan birinchi oʻzbek futbolchisiga aylandi. 

2025-YIL – ATROF-MUHITNI  ASRASH  VA  “YASHIL”  IQTISODIYOT  YILI

YANGI O‘ZBEKIST   N

“Reimbursatsiya” inglizcha soʻz boʻlib, “xarajatlarni 
qoplash” degan maʼnoni anglatadi. Bu aholini 
dori-darmon bilan taʼminlashda surunkali 
kasalliklarni davolash uchun shifokor tavsiya etgan 
dori-darmon xarajatini maqsadli kompensatsiya 
qilishni nazarda tutadi. Mazkur dastur bemorga 
oilaviy shifokor yozgan elektron retsept asosida 
dorixonalar orqali dori-darmonni bepul olish imkonini 
beradi.

Prezidentimizning tashabbuslari va 
oliy darajadagi muzokaralardagi faolligi 
tufayli “dunyoga ochiqlik siyosati”ga sodiq 
qolayotgan yangi Oʻzbekistonning yangi 
hamkorlari, xayrixohlari ortib bormoqda. 
Davlatimiz rahbarining xalqaro tashriflari 
natijasida mamlakatimizning xorij davlatlari 
bilan faol diplomatik munosabatlari yangi 
bosqichga chiqdi. Iqtisodiy jihatdan rivojlangan 
bir qator davlatlar, xususan, Birlashgan Arab 
Amirliklari bilan munosabatimiz strategik 
sheriklik darajasigacha koʻtarildi.

Oʻzbekistonning xalqaro maydondagi 
nufuzini yanada oshirish maqsadida davlatimiz 
rahbari Birlashgan Arab Amirliklari Prezidenti 
Shayx Muhammad bin Zoid Ol Nahayonning 
taklifiga binoan 13-15-yanvar kunlari rasmiy 
tashrif bilan ushbu mamlakatda boʻldi.

Prezidentimiz “Abu-Dabi barqaror 
rivojlanish haftaligi” xalqaro sammiti 
ochilishida hamda barqaror rivojlanish 
sohasidagi Shayx Zoid nomidagi mukofotni 
topshirish marosimida ishtirok etdi va 
sammitning yalpi majlisida qator muhim 
tashabbuslarni ilgari surdi.

Xususan, bugungi kunda iqlim oʻzgarishi 
oqibatlarini yumshatish, barqaror rivojlanish 
va global xavfsizlikni taʼminlashning asosiy 
sharti energetika manbalarini diversifikatsiya 
qilish, ulardagi uglevodorod ulushini 
keskin kamaytirish ekanini taʼkidladi. 
Yangi Oʻzbekistonda ekologik barqarorlikni 
taʼminlash, iqtisodiy oʻsishning resurslar 

SURUNKALI XASTALIKKA CHALINGANLARGA 

27 XIL DORI-DARMON BEPUL BERILADI

YANGI  O‘ZBEKISTONNING  KENG  QAMROVLI  STRATEGIK  
SHERIKLIK  MUNOSABATLARI  KENGAYMOQDA

Davlat dasturi loyihasi muhokamada

Yangi Oʻzbekistonning xalqaro maydonda samarali 
konstruktiv hamkorlik yoʻlidagi qadamlari xalqaro 
ekspertlarning yuksak eʼtiroflariga sazovor boʻlmoqda. 
Yurtimizdagi ijobiy oʻzgarishlar dunyo hamjamiyatida 
Oʻzbekistonga qiziqishni oshirib, uning xalqaro maydondagi 
nufuzini yanada mustahkamlashga xizmat qilmoqda.

Odiljon MAMATKARIMOV, 
Senatning Xalqaro munosabatlar, 

tashqi iqtisodiy aloqalar, xorijiy 

investitsiyalar va turizm masalalari 

qoʻmitasi raisi oʻrinbosari

tejamkorligiga asoslangan “yashil” rivojlanish 
modeliga oʻtish yoʻlidagi muhim islohotlar 
va erishilgan natijalar, mamlakatimizning 
xalqaro maydondagi tashabbuslari haqida 
toʻxtalib oʻtdi.

Shu bilan birga, xalqaro hamjamiyatni, 
xorijiy “aql markazlari” hamda investorlarni 
yurtimizda turli jabhalarda amalga 
oshirilayotgan keng koʻlamli “yashil” 
transformatsiya jarayonlarida faol 
hamkorlikka chorladi.

Joriy yil Oʻzbekistonda oʻtishi 
rejalashtirilgan Markaziy Osiyoning 
global iqlim muammolariga bagʻishlangan 
konferensiyasi hamda Raqamli “yashil” 
tashabbuslar global yoshlar festivaliga 
ishtirokchi davlatlar vakillari taklif etildi. 

Prezidentimizning Abu-Dabiga tashrifi 
doirasida ishbilarmonlik tadbirlari hamda 
qator uchrashuvlar boʻlib oʻtdi. Xususan, 
BAA sunʼiy intellekt vaziri, “Presight”, 
AIQ, “Khazna” kompaniyalari rahbarlari, 
Muhammad bin Zoid nomidagi Sunʼiy 
intellekt universiteti prezidenti bilan 
muloqotlarda Amirlik kompaniyalari bilan 
ilgʻor texnologiyalarni rivojlantirish va ularni 
turli sohalarga muvaffaqiyatli joriy etishga 
qaratilgan strategik sheriklikni kengaytirish 
yoʻllari koʻrib chiqildi.

Generativ sunʼiy intellektni ishlab chiqish, 
shu jumladan, energetika sohasida “katta 
til modellari”ni qoʻllash, Toshkentda yirik 
maʼlumotlarni qayta ishlash  markazini tashkil 

etish borasida hamkorlikni kengaytirish 
boʻyicha kelishuvlarga erishildi.

Muhammad bin Zoid nomidagi Sunʼiy 
intellekt universiteti bilan almashinuvlarni 
faollashtirishga alohida  eʼtibor qaratildi. 
Prezident talabalarni oʻqitish dasturini ishga 
tushirib, bu sohada yuqori malakali kadrlar 
tayyorlash boʻyicha “yoʻl xaritasi”ni qabul 
qilishni taklif etdi.

Ilmiy tadqiqot laboratoriyalarini birgalikda 
ishga tushirish, texnologik klasterlar tashkil 
etish va kontaktsiz toʻlov  operatsiyalari uchun 

innovatsion yechimlarni joriy etish rejalari 
muhokama qilindi.

Oʻzbekiston rahbari va BAA Prezidentining 
tor doirada hamda rasmiy delegatsiyalar 
aʼzolari ishtirokida oʻtkazgan muzokaralari 
samarali kechdi. 

Davlat rahbarlari Oʻzbekiston va BAA 
oʻrtasida doʻstlik hamda koʻp qirrali hamkorlik 
munosabatlarini, jumladan, siyosat, savdo, 
iqtisodiyot, investitsiya, innovatsiya, madaniy-
gumanitar va boshqa ustuvor sohalarda 
yanada rivojlantirishning muhim masalalarini 
muhokama qildi. Yetakchilar iqtisodiy 
hamkorlikning yangi modeli, jumladan, sunʼiy 
intellekt, raqamlashtirish, “yashil” energetika, 
shaharsozlik va infratuzilma, turizm, xususiy 
biznes kabi 6 ta asosiy yoʻnalishni belgilab 
oldi. Har bir ustuvor soha boʻyicha alohida 
ishchi guruhlar tashkil etishga kelishildi.

Tomonlar 2025-2027-yillarni “Oʻzbekiston 
va BAA oʻrtasidagi iqtisodiy hamkorlikning 
yangi davri” deb eʼlon qilish taklifini qoʻllab-
quvvatladi. Shu maʼnoda, 2030-yilga qadar 
oʻzaro savdo hajmini 10 barobar koʻpaytirish 
va investitsiya portfelini 50 milliard dollarga 
yetkazishga qaratilgan chora-tadbirlarni 
amalga oshirish asosiy vazifa etib belgilandi. 
Bu kabi katta miqdordagi investitsiyani 
Oʻzbekistonga olib kirilishi mamlakatimiz 
hayotining koʻplab sohalari rivojida muhim 
ahamiyat kasb etadi. 

Birinchidan, ishsizlik muammosi dunyoda 
dolzarb boʻlib turgan bir vaqtda xorijiy 
investitsiyalar kiritilishi hisobiga tashkil 
etilayotgan yangi ish oʻrinlari bandlik darajasi 
va aholi daromadlari oshishiga xizmat qiladi. 

Ikkinchidan, kiritilayotgan investitsiyaning 
energetika sohasiga jalb etilishi energiya 

taʼminoti sifatini yaxshilash bilan birga 
sohaga yangi zamonaviy texnologiyalarni 
qoʻllash imkoniyatini beradi.  

Uchinchidan, bugungi kunda iqlim 
oʻzgarishlari global muammo sifatida boʻlib 
turgan bir vaqtda qayta tiklanuvchi energiya 
ishlab chiqarilishining kengayishi “yashil” 
iqtisodiyotni rivojlantirish va ekologik 
muammolarni hal etishda muhim ahamiyat 
kasb etadi.  

Davlatimiz rahbarining Birlashgan Arab 
Amirliklari energetika va infratuzilma vaziri 
boshchiligidagi delegatsiya bilan uchrashuvi 
ham alohida ahamiyatga ega boʻldi. “Masdar” 
kompaniyasi bilan elektr energiyasini ishlab 
chiqarishga moʻljallangan loyihalar muhim 
bosqichga chiqdi.

“Masdar” kompaniyasining Oʻzbekistonda 
oʻsib borayotgan loyihalar portfeliga 
mintaqamizdagi eng yirik — 500 megavatt 
quvvatga ega Zarafshon shamol elektr 
stansiyasi kiradi. Kompaniya, shuningdek, 
2023-yilda Jizzax, Samarqand va Sherobodda 
umumiy quvvati taxminan 900 megavattlik 
uchta quyosh energiyasi loyihalarini 
moliyalashtirishni yakunladi va bu Markaziy 
Osiyodagi eng yirik quyosh energetikasini 
rivojlantirish dasturiga aylandi.

Umuman olganda, davlatimiz rahbarining 
BAAga tashrifi davomida qator manfaatli 
hamkorlik, xususan, strategik sheriklik, 
savdo-iqtisodiy hamkorlik munosabatlari 
mustahkamlandi. Dubayning ilgʻor 
shaharsozlik tajribasini Oʻzbekistonda, 
jumladan, Yangi Toshkent loyihasida 
qoʻllashga kelishildi. Raqamli texnologiyalar 
va sunʼiy intellekt sohasida hamkorlik qilish 
boʻyicha qator shartnomalar imzolandi. 
Madaniy va kadrlar almashinuvi doirasida 
davlat boshqaruvi samaradorligini oshirish 
va boshqaruv kadrlarini tayyorlash boʻyicha 
hamkorlik rejalari belgilandi.

Xulosa oʻrnida aytish mumkinki, bugungi 
kunda mamlakatlarimiz oʻrtasidagi ikki 
tomonlama hamkorlik barcha sohalarda 
sezilarli darajada kengaydi. Tashrif davomida 
Oʻzbekiston va BAA oʻrtasidagi hamkorlikni 
kengaytirishga oid qator memorandum va 
shartnomalar imzolandi. Bu, oʻz  navbatida, 
ikki mamlakat oʻrtasidagi strategik sheriklikni 
yangi, yuqori bosqichga olib chiqishga xizmat 
qiladi.

2024-yil 5-sentabrda davlatimiz 
rahbarining tibbiy sugʻurta mexanizmlarini 
joriy etishga doir qarori qabul qilingan edi. 
“Davlat tibbiy sugʻurtasi mexanizmlarini 
joriy etishga oid chora-tadbirlar toʻgʻrisida”gi 
qarorda belgilab qoʻyilganidek, davlat tibbiy 
sugʻurtasi doirasida bepul tibbiy xizmat 
koʻrsatish va dori-darmonlarni taqdim etish 
davlat byudjetiga toʻlanayotgan soliqlar 
hisobidan amalga oshiriladi. Bunda aholidan 
davlat tibbiy sugʻurtasi uchun qoʻshimcha 
toʻlov undirilmaydi.

Bemorlarga dori-darmon shifokor 
rasmiylashtirgan elektron retsept asosida 
tibbiy yordamning kafolatlangan paketi 
doirasida dorixonalar tomonidan bepul 
beriladi, sarf-xarajati esa Davlat tibbiy 
sugʻurtasi jamgʻarmasi mablagʻi hisobidan 
qoplanadi.

Sifatli tibbiy xizmatni aholiga 
yaqinlashtirish, hayot sifati va umr 
davomiyligini oshirish maqsadini koʻzda 
tutgan ushbu tizim 2022-2024-yillarda 
Sirdaryo viloyatida sinovdan oʻtkazildi. Hozir 
esa Sirdaryo viloyati bilan birga Toshkent 
shahrida ham amaliyotga tatbiq etilayotir. Unga 
koʻra, bemor oʻziga yaqin dorixonadan dori-
darmonni oilaviy shifokorning elektron retsepti 
(reimbursatsiya) asosida olishi mumkin.

ELEKTRON  RETSEPT

Elektron retsept, yaʼni reimbursatsiyaning 
mohiyati nimada? Qanday maqsad koʻzda 
tutilgan?

“Reimbursatsiya” inglizcha soʻz boʻlib, 
“xarajatlarni qoplash” degan maʼnoni 
anglatadi. Bu aholini dori-darmon bilan 
taʼminlashda surunkali kasalliklarni davolash 
uchun shifokor tavsiya etgan dori-darmon 

xarajatini maqsadli  kompensatsiya qilishni 
nazarda tutadi. Mazkur dastur bemorga 
oilaviy shifokor yozgan elektron retsept 
asosida dorixonalar orqali dori-darmonni 
bepul olish imkonini beradi. Xarajatlar davlat 
byudjeti mablagʻi hisobidan jamgʻarma 
orqali qoplab beriladi. Bu aholining zarur 
 dori-darmondan foydalanish imkoniyatini 
oshiradi.

Hozir dasturga 7 xil surunkali xastalik 
kiritilgan. Ularga chalinganlarga 27 xil dori-
darmon bepul beriladi.

Tizimdan foydalanish imkon qadar 
soddalashtirilgan. Fuqaro, avvalo, oilaviy 
shifokorga uchraydi. Unda yuqorida nomi 
keltirilgan  kasalliklardan biri yoki bir 
nechtasi aniqlansa, shifokor elektron retsept 
shakllantiradi.

Soʻng bemorning telefoniga SMS kod 
keladi va shu kod Davlat tibbiy sugʻurtasi 
jamgʻarmasi bilan shartnoma tuzgan 

dorixonaga ham boradi. Bemor yoki 
yaqinlaridan biri shu SMS kodni dorixona 
xodimiga koʻrsatib, retseptdagi dorilarni 
olishi mumkin.

Sogʻliqni saqlash vazirligi tibbiy 
sugʻurta boshqarmasi boshligʻi Shuhrat 
Almardanovning taʼkidlashicha, SMS 
xizmati yaxshi ishlamaydigan joylarda 
oilaviy shifokor tomonidan QR kodli 
elektron retsept shakllantiriladi va bemorga 
beriladi. Bemor yoki yaqinlaridan biri 
QR kodli elektron retseptni Davlat tibbiy 

sugʻurtasi jamgʻarmasi bilan shartnoma 
tuzgan dorixonaga taqdim etadi va oʻziga 
kerakli dori-darmonni oladi.

— Raqamlashtirish texnologiyasini 
Toshkent shahrida tajribadan oʻtkazdik, 
yaxshi natija berdi, — deydi sogʻliqni saqlash 
vaziri Asilbek Xudoyorov. — Fuqaro oʻziga 
kerakli dorini qatʼiy belgilangan narxda 
faqat “Dori-darmon” dorixonasidan emas, 
xohlagan xususiy dorixonadan olish huquqiga 
ega. Ijtimoiy himoyaga muhtoj fuqaro borib, 
dorini olgandan keyin fiksatsiya boʻladi, 
markazga xabar keladi. Davlat esa shu xususiy 
dorixonaga fuqaro uchun toʻlovni toʻlab 
beradi. Avvaliga qiyin boʻlishi mumkin, lekin 
bu tizimga oʻtilgandan keyin narxlar borasida 
raqobat muhiti paydo boʻladi.

Tibbiy sugʻurta mexanizmi joriy etilgan 
hududlarda surunkali kasalliklar boʻyicha 
dispanser nazoratidagi bemorlarga elektron 
retsept asosida zarur dori-darmon muntazam 
yetkazib berilmoqda. Bundan koʻzda 
tutilgan maqsad esa surunkali kasalliklarni 
tizimli ravishda davolashni yoʻlga qoʻyish, 
kasalliklarning oldini olish va dori taʼminotini 
yaxshilash orqali aholini moliyaviy 
himoyalash hamda yurtdoshlarimizning 
salomatligiga  masʼuliyatini oshirishdir.

— Rivojlangan davlatlar tajribasiga 
tayanib, kasalliklar boʻyicha oʻlim holatini 
tahlil qildik, — deydi Shuhrat  Almardanov. 
— 30 yoshdan 69 yoshgacha boʻlganlar 
oʻrtasida yurak-qon tomir kasalliklari 
boʻyicha oʻlim koʻrsatkichi yuqoriligi va 
boshqa surunkali kasalliklar asorati natijasida 
koʻp uchrashi ham aniqlandi. Jahon sogʻliqni 
saqlash tashkiloti tavsiyalariga koʻra, 
gipertoniya, yurak ishemik kasalligi, qandli 
diabetning ikkinchi turi, bronxial astma va 
oʻpkaning surunkali obstruktiv kasalliklari 
tanlab  olindi va ushbu 5 ta kasallik boʻyicha 

dastlab 11 turdagi dori roʻyxatga kiritildi. 
Natijada tuman va shahar shifoxonalariga 
oʻtkir  infarkt bilan joylashtirilganlar soni 
2,5 foiz, bosh miya qon aylanishining oʻtkir 
buzilishiga chalinganlar 3,2 foiz, nafas olish 
tizimining oʻtkir yetishmovchiligi bilan 
kasallanganlar 2,7 foiz, shuningdek, viloyat 
darajasidagi shifoxonalarda gipertonik 
kriz xuruji bilan ogʻriganlar soni 4,1 foiz 
kamaydi.

Mazkur dorilar elektron retsept asosida 
surunkali kasalliklarga chalingan bemorlarga 
hayoti davomida berib boriladi. Surunkali 
kasalliklarga chalingan, misol uchun, 
qon bosimi yuqori bemor ushbu dorilarni 
ichmasa, oʻtkir yurak infarkti, insult kasalligi 
vujudga kelishi yoki asorat qoldirishi 
mumkin. Bunday noxush holatlarning oldini 
olishda “elektron retsept” tizimi asosida 
berilayotgan dori-darmonlar qoʻl kelmoqda.

Bemor har oyda bir marta shifokor 
huzurida boʻladi. Dorilarni ichgach, galdagi 
koʻrikda shifokor xastani qayta tekshiradi va 
yangi elektron retseptni shakllantiradi.

Bu galgi dorilar miqdori avvalgilaridan 
farq qilishi mumkin. Muhimi, ana shu 
jarayon to bemor darddan toʻliq forigʻ boʻlib 
ketgunicha davom etadi. Bu fuqarolarga 
katta qulaylik yaratadi, albatta. Avvalo, 
bemorning salomatligi doimiy nazoratda 
boʻladi. U oʻziga tegishli dorini bepul oladi. 
Tibbiy koʻrikdan oʻtish orqali salomatligini 
muhofaza qiladi. Natijada hayot sifati 
oshadi, umrguzaronligi ortadi va kasallik 
asorati tufayli shifoxonaga tushishining oldi 
olinadi.

— Surunkali kasalligi bor, ammo 
elektron retsept orqali berilgan dorini 
vaqtida ichmaydigan bemorlar ham bor, — 
deydi Yangihayot tumani markaziy koʻp 
tarmoqli poliklinikasi patronaj hamshirasi 
Hilola Ahmedova. — Biz ularning uyiga 
borib, salomatligini asrashda bu dorilarning 
ahamiyatini atroflicha tushuntiramiz. Dorini 
vaqtida ichmasa, kasallik asorat qoldirishi 
va ogʻir oʻtishi, oqibati koʻngilsizlik bilan 
yakunlanishini aytamiz. Bemorlarning 
salomatligi, dori isteʼmoli muntazam nazorat 
qilinadi.

Rivojlangan davlatlar tibbiyotida 
samarali natija koʻrsatgan tizim joriy 
yilda Qoraqalpogʻiston Respublikasi, 
Navoiy, Samarqand, Xorazm, Buxoro va 
Qashqadaryo viloyatlarida yoʻlga qoʻyiladi. 
Bu aholining salomatlik koʻrsatkichi 
yaxshilanishi, shu kasalliklar asorati bilan 
statsionarga murojaati kamayishi, oʻrtacha 
umr koʻrsatkichi yanada uzayishiga xizmat 
qiladi. Zarur boʻlmagan dorilar tavsiya 
etilishi, kasallik ogʻirligini boʻrttirib 
koʻrsatish va bemorlarni shifoxonalarda 
asossiz yotqizishning oldi olinadi.

Aholining ijtimoiy zaif toifasini sifatli 
tibbiy xizmat bilan qamrab olish darajasini 
oshirish, tibbiy yordam uchun toʻgʻridan 
toʻgʻri toʻlovlarni kamaytirish maqsadi 
esa ushbu tizimning eʼtiborga molik 
jihatlaridan.

Risolat MADIYEVA,
“Yangi Oʻzbekiston” muxbiri

Tibbiy sugʻurta mexanizmi 
joriy etilgan hududlarda 
surunkali kasalliklar boʻyicha 
dispanser nazoratidagi 
bemorlarga elektron 
retsept asosida zarur dori-
darmon muntazam yetkazib 
berilmoqda. Bundan koʻzda 
tutilgan maqsad esa surunkali 
kasalliklarni tizimli ravishda 
davolashni yoʻlga qoʻyish, 
kasalliklarning oldini 
olish va dori taʼminotini 
yaxshilash orqali aholini 
moliyaviy himoyalash 
hamda yurtdoshlarimizning 
salomatligiga  masʼuliyatini 
oshirishdir.

Bemorning telefoniga SMS kod keladi va shu kod Davlat tibbiy sugʻurtasi 
jamgʻarmasi bilan shartnoma tuzgan dorixonaga ham boradi. Bemor yoki 
yaqinlaridan biri shu SMS kodni dorixona xodimiga koʻrsatib, retseptdagi 
dorilarni olishi mumkin.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Bugun sogʻliqni saqlash sohasi eng 
ilgʻor yondashuvlar asosida isloh 
qilinmoqda. Tibbiyotning birlamchi 
boʻgʻinida kasalliklarni erta aniqlash 
va davolash borasida sezilarli qadamlar 
qoʻyilyapti. Ayniqsa, Prezidentimizning 
keng jamoatchilik muhokamasi 
uchun eʼlon qilingan “Oʻzbekiston – 
2030” strategiyasini “Atrof-muhitni 
asrash va “yashil” iqtisodiyot yili”da 
amalga oshirishga oid davlat dasturi 
toʻgʻrisida”gi farmoni loyihasida bu 
borada ustuvor vazifalar belgilangan. 
Jumladan, farmon loyihasiga asosan, 
2025-yil 1-noyabrga qadar tibbiy 
sugʻurta mexanizmlari joriy qilinayotgan 
hududlarda retsept asosida beriladigan 
dori-darmonlarni “elektron retsept” 
tizimi asosida berish amaliyotini yoʻlga 
qoʻyish belgilanmoqda.

YANGI O‘ZBEKISTON

Unutmaslik lozimki, zamonaviy ilm-
fan yutuqlari, yuqori texnologiyalar yoki 
innovatsiyalarning axloqi boʻlmaydi. Bu 
oʻrinda fizikadagi yadroviy bilimlarni yoki 
genetikadagi muhandislik texnologiyalarini 
(genomini koʻchirish, tahrirlash) yoki 
hammaga juda tanish shaxsiy hayot bilan 
hisoblashmaydigan sunʼiy idrokli yangi avlod  
aqlli qurilmalarini (mobil telefon, kameralar, 
dronlar, zimdan axborot toʻplovchi virtual 
olam kabi) eslatish kifoya. Axloq normalarini 
esa biz, insonlar belgilashimiz zarur. 

Xuddi shunday texnologiyalar ulugʻvor 
insoniy fazilatlardan batamom mosuvo. 
Albatta, yuqorida aytilganidek, inson 
ijodkorligi mahsuli boʻlgan innovatsiyalar 
yoki texnologiyalar bilan axloq qoidalarining 
rivojlanish simbiozi (yaʼni birga rivojlanishi) 
bor gap. Bashariyat texnologik rivojlanish 
davrida axloq chegaralari umuminsoniy 
tamoyillari hamda texnologiya joriy 
qilishdan yuzaga keladigan oqibatlarni 
chuqur tasavvur qilish asosida tafakkur bilan 
belgilanishiga umid qiladi va bunga intiladi. 
Biroq texnologik rivojlanishda ushbu simbioz 
tobora texnologik, geosiyosiy raqobat 
va xudbinlashuv (geosiyosiy va moddiy 
manfaatdorlik, virtual qaramlik, qadr-qimmat 
pasayishi kabi) tufayli keng maʼnoda insoniyat 
sivilizatsiyasini, bizning hayotimizda esa har 
bir sohani zimdan yemirmoqda, jamiyatni 
kuchsizlantirib bormoqda. 

Oqilona yechim esa ilmiy, innovatsion 
va texnologik rivojlanish davrida STEM 
dasturlarini HECI (heki)  —  inglizchada 
Humanity, Ethics, Creativity and 
Imagination, yaʼni insoniylik, axloq, 
ijodkorlik va tasavvur dasturlari bilan jadal 
uygʻunlashtirish, texnologik xudbinlashuv 
yoki “zaharlanish”ga davo (antidot) sifatida 
umuminsoniy qadriyatlarni barqaror saqlab 

qolishga erishishdir. Aytmoqchimanki, 
texnologik rivojlanish avj pallaga  koʻtarilgan 

Ibrohim ABDURAHMONOV,
qishloq xoʻjaligi vaziri, 
akademik

bugungi zamonda nafaqat STEMga 
asoslangan yuqori texnologik malaka va 
koʻnikmalarni, balki insoniylik va axloqiylik, 
ijodiy yondashuv hamda jarayonlarni toʻla 
tasavvur qila olishdek muhim malakalarni 
doimiy shakllantirib borish, bu borada 
muntazam oʻz ustida ishlash, davriy shaxsiy 
taftish oʻtkazish oʻta dolzarbdir.  

HECI global chaqirigʻi har bir shaxs 
(texnologiyalar foydalanuvchisi yoki 
taklif etuvchisi)ga tegishli. U oʻz insoniy 
fazilatlarini rivojlantirish, axloqiy bilimlarini 
va axloq chegaralarini mustahkamlash, 
masala va muammolarga ijodiy yondashish, 
jarayonni toʻla hamda kengroq tasavvur eta 
olishni taklif etadi. Bu yuqorida aytilgan 
“innovatsiya-axloq” yoki “innovatsiya-
insoniylik” simbiozi tamoyillari yoki 
chegaralarini toʻgʻri belgilash imkonini 
beradi, jamiyatning barqaror rivojlanishini 
kafolatlaydi. 

Birgina misol, hayot tarzimizning 
ajralmas qismiga aylanib ulgurgan, 
HECIdagi asosiy komponent hisoblangan 
insoniylik, axloq, ijodkorlik, tasavvur kabi 
tushunchalardan ancha uzoq boʻlgan sunʼiy 
idrok va robotlarning jamiyatimizga kirib 
kelishidan insoniyatni qanday oqibatlar kutib 
turganini hamma ham tasavvur qilavermasa 
kerak. Sunʼiy idrok, maxsus dasturlar asosida 
mustaqil ish bajaruvchi robotlar hayot sifatini 
oshirish bilan birga yaqin kelajakda jiddiy 
oqibatlarni keltirib chiqaruvchi yangidan 
yangi muammolarni ham insoniyat oldiga 
koʻndalang qoʻymoqda. 

Yangilik va kashfiyotlar inson 
manfaatlariga xizmat qilishi  koʻzlanar 
ekan, raqamlashtirilayotgan dunyoda 
inson oʻzligi, oliy aql sohibi, jamiyatda 
roʻy berayotgan holatlarga daxldorlikni 
his etishi muhim hisoblanadi.  Biroq turfa 
yangiliklarga boy bugungi kunda adolat, 
samimiylik, rostgoʻylik, halollik, qadrlash 
kabi insoniy fazilatlar yetishmayotgani oddiy 
holatga aylanib borayotgan boʻlsa, texno-
krat qatlamlarda xudbinlik, befarqlik, kelajak 
oldida masʼuliyatni his etmaslik kabilar avj 
olayotgani ancha xavotirli.

Shu oʻrinda oxirgi sakkiz yilda 
Oʻzbekistonning barqaror rivojlanishidagi 
bugun barcha eʼtirof etayotgan yutuqlari 
zamiriga ham bir nazar solish lozim. 
Mamlakatimizda ilm-fan va innovatsiyalarga, 
texnologik yutuqlarni keng joriy qilishga 
tayangan holda, birinchi navbatda, inson 
kapitalini rivojlantirishga katta qadam 
qoʻyildi. Shuningdek, maʼnaviy yuksalishga 
intilish, milliy qadriyatlarimizni anglab 
yetish, insonni qadrlash, kambagʻallikni 
qisqartirish, ishsizlikni kamaytirish, 
nogironligi boʻlgan insonlarni jamiyatga 
uygʻunlashtirish, vatanparvarlik, tabiatni 
va atrof-muhitni asrash kabi umuminsoniy 
tamoyillar chuqur oʻylangan holda amalga 
oshirilayotgani bejiz emas. 

Xoʻsh, HECIning agrar soha barqaror 
rivojlanishida oʻrni qanday? Albatta, bunday 

malaka barcha sohalar uchun birdek zarur, 
biroq kunlik dasturxonimiz yaratuvchilari 

boʻlgan agrosanoatchi muhandislarimiz 
va yetishtiruvchilarimiz uchun bu oʻta 
muhim. Qishloq xoʻjaligi sohasidagi barcha 
jarayonlar inson manfaatiga qaratilgan boʻlib, 
bu faoliyat oziq-ovqat xavfsizligi bilan birga 
ijtimoiy-iqtisodiy barqarorlikni taʼminlashda 
ham zarur. Bunda faqat yetishtirilgan 
mahsulotning miqdoriga emas, balki uning 
sifati, ekologik zararsizligiga ham eʼtibor 
qaratish lozim. 

Qishloq xoʻjaligining texnologik 
rivojlanishga uzviyligi, mexanizatsiya va 
avtomatlashtirish, raqamli texnologiyalar 
va sunʼiy idrok bilan chambarchas 
bogʻlanayotgan bugungi texnokratik davrda, 
yuqorida aytganimizdek, qishloq xoʻjaligi 
xodimlaridan nafaqat yuqori texnologik 
malaka va koʻnikmalarni, balki oʻz 
“zuvalasida” insoniylik,  axloqiylik, ijodiy 
yondashuv hamda jarayonlarni toʻla tasavvur 
qila olishdek muhim malakalarni doimiy 
shakllantirib borish talab etiladi.  

Bugun qishloq xoʻjaligi yangicha fikrlash, 
ilgʻor gʻoyalarni amalga oshirish uchun 
keng imkoniyatlar maydoniga aylangan. 
Yangi texnologiyalar, innovatsion yechimlar, 
raqamlashtirish va avtomatlashtirish, 
noanʼanaviy yondashuvlar agrar sohani 

yuqori darajada rivojlantirishda asosiy omil 
boʻlib xizmat qiladi. Biroq ijodkorlik faqat 
texnologiyalar yaratishu yoʻqdan bor qilish, 
mahsuldorlikni oshirish va buning uchun 
innovatsion yechimlarni taklif qilish, ularni 
joriy etish bilan cheklanmaydi. Aksincha, har 
bir qarich yerga eʼtibor, tuproqning tirikligini 
tasavvurga singdirish va buni yurakdan 
his etish, yetishtiriladigan hosilning atrof-
muhitga, ona zaminga betalafotligi va oxir-
oqibatda isteʼmolchi sogʻligʻiga bezararligi, 
ozuqaviyligini taʼminlashda insoniy 
yondashuvni topa olish qobiliyatidir. Bunday 
yondashuv zamirida axloq yotadi, javobgarlik 

hissi, tarbiya, bir soʻz bilan aytganda, 
“mumkin emas” degan chegarani qoʻya 
olish hamda unga amal qilish texnologik 
yechimlarning manfaatli va uzoq muddatli 
barqaror rivojlanishini taʼminlaydi.  Zero, 
busiz sohaning uzluksiz rivojlanishi qiyin. 

Shunday ekan, inson faqat tabiatdan naf 
olibgina qolmay, uni asrashga ham masʼuldir. 

Masʼuliyat esa har bir ishning zamirida yotadi. 
Bu faqat huquqiy tushuncha emas, maʼnaviy-
madaniy fenomen. Binobarin,  sohaning 
muhim vakillari, deya hisoblangan fermerlar 
va agrar sohaning boshqa mutaxassislari 
orasida HECI dunyoqarashini shakllantirish, 
keng targʻib qilish hamda davriy yangilab 
borish benihoya muhim.

Izohlarni bir necha oddiy misollar bilan 
davom ettirsak. Odatda har bir qilinayotgan 
ish zamirida manfaat yotadi. Dehqon meva-
sabzavot, poliz mahsulotlari yetishtirishda 
vaqtdan yutish, bozorlardagi talabga 
ulgurib qolishi uchun doimiy izlanishda. 

Bu yaxshi  tadbirkorlik amallari sanaladi. 
Ammo mahsulot yetishtirishda mineral 
oʻgʻitlar ishlatish, ularni qoʻllashning ham 
meʼyorlari borki, bu “tirik” yerning holati, 
uning ichidagi jonzotlarga zarar yetkazish 

evaziga amalga oshirilishi kerak emas. Bir 
gektar yerga eng kam miqdor yetishi hisobda 
boʻla turib, unga bir necha karra koʻp oʻgʻit 
solish, mahsulotni erta yetishtiraman deb, 
ham yerga, ham unda qoʻnim topgan koʻzga 
koʻrinmas, biroq mahsuldorlik uchun bebaho 
jonzotlarga zarar yetkazish insoniylikka mos 
emas. 

Mana shu yerda inson tafakkuri va 
tasavvuriga ehtiyoj vujudga keladi. Yer 
yana qancha yil baraka urugʻi yetishtirishda 
kerak boʻlishi, bu qilayotgan ishi orqali 
nari borsa 4-5 yil yaxshi hosil olishi, soʻng 
yer qurgʻoqchilik, tuproq eroziyasiga duch 
kelishi, shoʻrlanib, har bosganda gʻichirlab 
ovoz beradigan bepoyon dalalarni yoki 
ortiqcha kimyoviy ishlov natijasida tom 
maʼnoda “zaharga” aylangan mahsulot 
dasturxonga  tushishi va kasallangan 
isteʼmolchi holatini, oila aʼzolari azobini, 
albatta, tasavvur qilish lozim. Shundagina 
yetishtiruvchi bunday amaliyotni oʻz vaqtida 
ongli toʻxtatadi va manfaatlarini boshqara 
oladi. 

Shu yerda axloq tushunchasining agrar 
yoʻnalishdagi ahamiyati haqida toʻxtalsak. 
Davlat agrosektor vakillarini har tomonlama 
qoʻllab-quvvatlab, ular zarar koʻrmasligi 
va ishlarini toʻgʻri tashkil qilishi uchun 
barcha shart-sharoitlarni yaratib kel yapti. 
Ammo qishloq xoʻjaligi yoʻnalishiga 
ajratilayotgan imtiyozli mablagʻlarni oʻz 
vaqtida qaytarmaslik, javobgarlikdan qochish, 
mablagʻlarni notoʻgʻri yoʻllarda, hoyu havas 
uchun ishlatib yuborish hollari mavjud. Yoki 
raqamlarni boʻrttirib koʻrsatish, koʻra bila 
turib, “tarozi”dagi adolatni buzish, sifatni 
pasaytirish evaziga foyda izlash kabi qusurli 
odatlar (nopoklik, yolgʻonchilik, ayyorlik 
kabi) qishloq xoʻjaligiga katta tahdiddir. Mana 
bu yerda ham axloq, ham insoniylik fazilatlari 
uygʻun bong urishi lozim. Agrosanoatchi 
bunday faoliyatning zararini tasavvur 
qilishga qodir boʻlishi, muammoni esa ilm va 
ijodkorlik bilan hal etishga intilishi lozim. 

Bunday qusurli va noaxloqiy 
yondashuvlarning boshqaruv organlari va 
siyosat yurituvchilarda borligi soha rivoji 
uchun katta tahdiddir. Ayniqsa, yuqori 
arenalarda yoki xalqaro miqyosda siyosat 
yurituvchilar, masalan, oziq-ovqat mahsulotlari 
bozorlarini tashkil qilishda faqat texnologik 
hamda geosiyosiy yondashuvga urgʻu berishi, 
asoslanmagan, atay joriy qilingan import 
bojlarini taklif qilishi, noaxloqiy tarif va notarif 
toʻsiqlarni qoʻyishi soha rivojiga katta taʼsir 
qiladi. Pirovardida bu qanchadan qancha sara 
mahsulotlar nobud boʻlishiga, bir joyda narxlar 
koʻtarilishiga va yetishmovchilikka, ikkinchi 
joyda yaratilgan neʼmat yoʻqotilishiga sabab 
boʻladi. HECI dunyoqarashi siyosatdonlar va 
boshqaruv organlari tafakkuri va tasavvurida 
shakllanishi oʻta muhimligi shu joyda yana bir 
bor koʻrinadi.

Mana shu jihatlarni eʼtiborga olib, 
islohotlar negizidagi insoniylik tamoyillarini 
sohaga yanada kengroq joriy qilish 
maqsadida hozir qishloq xoʻjaligi sohasida 24 
soatlik HECI oʻquv malaka oshirish dasturi 
ishlab chiqildi va joriy qilinmoqda. Ushbu 
dastur qishloq xoʻjaligi muammolarini hal 
qilish uchun zarur boʻlgan amaliy va nazariy 
bilimlarni oʻz ichiga oladi. 

Qishloq xoʻjaligi vazirligi tomonidan 
ushbu tizim oliy taʼlim muassasalariga 
bosqichma-bosqich joriy etilmoqda 
va natijada talabalarning amaliy 
koʻnikmalari oshirilmoqda. Zamonaviy 
agrotexnologiyalardan samarali foydalanish 
yoʻllari oʻrgatilmoqda, sohada global 
tajribani mahalliy sharoitga moslashtirish 
imkoniyatlari kengaymoqda. Bir soʻz 
bilan aytganda, HECI tizimi oliy taʼlim 
muassasalarida qishloq xoʻjaligi boʻyicha 
taʼlim sifatini oshirishda muhim ahamiyat 
kasb etadi. Maqsad — har bir boʻlajak 
qishloq xoʻjaligi mutaxassisi bugun ana shu 
chaqiriqlarni toʻgʻri anglashi va oʻzida HECI 
koʻnikmalarini hozirgi texnologik rivojlanish 
bilan uygʻunlikda muntazam shakllantirib 
borishi, maʼnaviy qiyofa va dunyoqarashini 
doimiy taftish qilish zarurligini chuqur 
anglashi lozim. 

Faqat shugina emas. Vazirlik markaziy 
apparatidan tortib, tizim tashkilotlari har bir 
xodimining ushbu yoʻnalishdagi koʻnikma 
va bilimlarini oshirishga ham alohida eʼtibor 
qaratilmoqda. Davlatimiz rahbari qarori 
bilan vazirlik huzurida Qishloq xoʻjaligi 
sohasi kadrlarining malakasini oshirish va 
qayta tayyorlash instituti faoliyati yoʻlga 
qoʻyilgani ushbu maqsadlarimiz roʻyobida 
yaqindan koʻmakchi boʻldi. Hududiy va 
markaziy tizimdagi xodimlar yuqoridagi 
gʻoyani aniq anglab harakat qilsa, demak, ular 
timsolida agrar tarmoqning har bir vakili ham 
insoniylik, axloq, kreativlik va tasavvur kabi 
tushunchalar orqali oʻz ishini tashkil eta oladi. 

Insoniylikni oʻz tanamizda his qilish, inson 
qadri ulugʻvorligini tushunish va oʻzimizdagi 
bor neʼmatlarga shukr qilish, taʼbir joiz boʻlsa, 
qalbni “yumshatib” turish maqsadida Qishloq 
xoʻjaligi vazirligi, hududiy boshqarma va 
boʻlimlarimiz hamda tizim tashkilotlarimiz 
birgalikda Karlar jamiyatiga qarashli 
markazlar bilan hamkorlik oʻrnatib, ulardagi 
iqtidordan samarali foydalanish va sohaga 
jalb qilish, mavjud muammolarda jamiyatga 
yelkadosh boʻlishni yoʻlga qoʻyganmiz. Bu 
tizimimizdagi HECI dasturining kundalik 
amaliyotiga aylanib bormoqda.

Shu bilan birga, davlatimiz rahbari 
topshirigʻiga muvofiq, tarmoqda muayyan 
muammolar (masalan, shoʻrlanish, 
yaylovlar eroziyasi, raqamlashtirish, Orol 
dengizi tubini oʻzlashtirish kabi) yechimi 
ustida ishlaydigan oliy agromuhandislik 
maktablarini tashkil qilar ekanmiz, ularga 
agromuhandislar bilan birga boshqa soha 
vakillarini (masalan, tasviriy sanʼat va 
madaniyat namoyandalari, huquqshunoslar, 
dizaynerlar hamda turli yondosh fundamental 
fan mutaxassislari) jalb qilish va ishlarni 
HECI doirasida tashkil etishga katta eʼtibor 
beryapmiz. Maqsad — texnologik yechimlar 
barqarorligini kafolatlash. Shundagina 
biz texnika asrining murakkab savollariga 
insoniylik tushunchalari bilan javob bera 
olishimiz mumkin boʻladi.

Boshlanishi 1-betda

Oqilona yechim esa ilmiy, innovatsion va texnologik rivojlanish 

davrida STEM dasturlarini HECI (heki)  —  inglizchada 
Humanity, Ethics, Creativity and Imagination, yaʼni 
insoniylik, axloq, ijodkorlik va tasavvur dasturlari bilan jadal 

uygʻunlashtirish, texnologik xudbinlashuv yoki “zaharlanish”ga 
davo (antidot) sifatida umuminsoniy qadriyatlarni barqaror 
saqlab qolishga erishishdir.

Yangicha yondashuvlar 

HECI DASTURI

HECI global chaqirigʻi 
har bir shaxs (texnologiyalar 
foydalanuvchisi yoki 

taklif etuvchisi)ga 
tegishli. U oʻz insoniy 
fazilatlarini rivojlantirish, 

axloqiy bilimlarini va 

axloq chegaralarini 

mustahkamlash, masala 

va muammolarga ijodiy 

yondashish, jarayonni 

toʻla hamda kengroq tasavvur eta olishni taklif etadi. Bu 
yuqorida aytilgan “innovatsiya-axloq” yoki “innovatsiya-

insoniylik” simbiozi tamoyillari yoki chegaralarini toʻgʻri 
belgilash imkonini beradi, jamiyatning barqaror rivojlanishini 

kafolatlaydi.

INSONIYLIK, AXLOQ, IJODKORLIK VA TASAVVUR QOBILIYATINI 

UYG‘UNLASHTIRIB, AGRAR SOHA SAMARADORLIGINI TA’MINLAYDI

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Bugun jahonda sodir boʻlayotgan 
geosiyosiy vaziyatlar tufayli yuzaga kelgan 
noaniq iqtisodiy munosabatlar, global qiymat 
zanjirlaridagi uzilishlar va iqlim oʻzgarishlari 
davlatlar rivojlanish istiqbollariga jiddiy taʼsir 
koʻrsatyapti. Bunday sharoitda diversifikatsiya 
va turli iqtisodiy tarmoqlarni rivojlantirish 
muhim ahamiyat kasb etadi.

Alohida eʼtirof etish kerakki, ushbu 
jarayonda Oʻzbekiston oʻzining uzoq va qisqa 
muddatli strategik maqsadlari aniq yechimlar 
taqdim etayotgani va natija keltirayotgani 
bilan dunyodagi eng yaxshi islohotchi 
davlatlardan biriga aylandi. Jahon banki va 
boshqa xalqaro moliya tashkilotlari tomonidan 
eʼtirof etilayotganidek, 2017-yildan buyon 
Oʻzbekistonda yalpi ichki mahsulotning 

— Mazkur hududga ichimlik suv kelmay 
qoʻyganiga oʻttiz yildan oshib qolgan edi, — 
deydi Gʻuzor tumanidagi Batosh mahallasida 
yashovchi mehnat faxriysi Boyqobil Xidirov. — 
Bu yaqin orada kelmasa kerak deb umidimizni 
uzib qoʻygandik. Shukrki, oʻtgan yilning 
boshida katta ishlar boʻlib ketdi. Mahallamizga 
ichimlik suv uchun quvurlar tortilib, har bir 
xonadonga  olib kelindi. Yoshu qari bundan 
xursand. Axir eshigingiz oldiga suv kelib tursa, 
bundan quvonmay boʻladimi? 

Gohida guzarga chiqib, tengqurlar bilan 
gurunglashib, shu masalada tortishib qolgan 
paytlarimiz ham boʻldi. Kimdir suv kelishini 
xayolingga keltirma desa, yana birovi bu yaqin 
yillarda eʼtibor qaratishmasa kerak, dedi. 
Sohadan salgina xabari bor kishilar bosqichma-
bosqich kelayotganini, bizning mahallaga ham 
navbat oz qolganini aytib qolardi. Bu borada 
televizor orqali koʻrib, gazetada oʻqib turardik. 
Shu bois, umidimizni soʻndirmagandik. Mana, 
orzumiz amalga oshdi.

Shu paytgacha bir mashina suvni 150-200 

Islohot odimlari

KAMBAG‘ALLIKNI KAMAYTIRIB, 

ODAMLARNI TADBIRKORLIKKA UNDAYDI

Davron ISMATOV, 
Markaziy bank Toshkent shahar 

boshqarmasi boshligʻi

oʻrtacha 5,3 foizga oʻsishi taʼminlanib 
kelinmoqda.

Har bir soha boʻyicha muvozanatli oʻsishga 
qaratilgan islohotlar va amalga oshirilgan chora-
tadbirlar tashqi taʼsirlarga nisbatan barqarorlikni 
oshirdi. Shuningdek, ichki va tashqi qarz 
moliyalashtirish strategiyalarini oʻzgartirish, 
investitsiyalar uchun koʻproq shaffoflik yaratish 
boʻyicha qilingan ishlar ham oʻz samarasini 
berayotir.

Qabul qilingan qator qarorlar, maxsus 
dasturlar va strategik rejalar iqtisodiyotning 
turli sohalarida bandlikni oshirishga 
qaratilgani bilan ahamiyatli. Bu, oʻz navbatida, 
banklarning zamon talablari asosida ishlashi, 
moslashuvchan takliflar orqali moliya bozorida 
barqaror harakat qilishi boʻyicha dolzarb 
vazifalarni qoʻymoqda.

Koʻrilayotgan chora-tadbirlar investitsiyalarni 
jalb qilish, kichik va oʻrta biznesni rivojlantirish, 
qishloq xoʻjaligi, sanoat hamda xizmat koʻrsatish 
sohalarida yaratilayotgan yangi korxonalar 
orqali minglab yangi ish oʻrinlari yaratishda oʻz 
natijalarini beryapti.

Shu oʻrinda alohida qayd etish kerakki, aholi 
bandligini taʼminlash va daromadini oshirish 
maqsadida olib borilayotgan islohotlarda 
bank sektori muhim oʻrin tutadi. Natijalar 
koʻrsatyaptiki, moliyaviy institutlar orqali 
aholini qoʻllab-quvvatlash, tadbirkorlikni 
rivojlantirish va investitsiya loyihalarini 
amalga oshirish orqali iqtisodiyotda barqaror 
oʻsish taʼminlanmoqda. Moliyaviy xizmatlar 
kengayishi, kreditlash va investitsiya loyihalarini 
qoʻllab-quvvatlash orqali banklar aholi turmush 
darajasini yaxshilashga xizmat qilmoqda. 
Mazkur islohotlar mamlakat iqtisodiyotida 
barqaror oʻsishni taʼminlash va aholining 
moliyaviy barqarorligini oshirishga zamin 
yaratadi.

Fikrimizni raqamlar asosida ifodalasak: 
birgina Toshkent shahridagi tijorat banklari 
tomonidan 2024-yilga moʻljallangan aholi 
bandligini taʼminlash va daromadini oshirish 
boʻyicha amalga oshirilgan maqsadli 
koʻrsatkichlarga erishish natijasida 254 ming 956 
ta doimiy ish oʻrni yaratildi. Xususan, “Oilaviy 
tadbirkorlik”, “Biznesga birinchi qadam” va 
“Kichik biznesni uzluksiz qoʻllab-quvvatlash” 
kompleks dasturlari doirasida 585 mahalladagi 
18 ming 736 ta loyiha uchun 450 milliard soʻm 
yoʻnaltirilib, 22 ming 284 kishining bandligi 
taʼminlandi.  Mikroloyihalarni amalga oshirish 
doirasida 29 ming 492 ta loyiha uchun 624,8 
milliard soʻm yoʻnaltirilib, 67 ming 252 ta ish 
oʻrni tashkil etildi.

Davlatimiz rahbari tomonidan banklarning 
aholi bandligini taʼminlash, daromadli qilish, 
kambagʻallikni kamaytirishga qoʻshadigan 
hissasi, oilaviy va kichik  biznesni qoʻllab-
quvvatlash, infratuzilmaviy loyihalar, venchur 
kapital, startaplar, yer resurslaridan samarali 
foydalanish, mikromoliya va faktoring 
sohalarini rivojlantirish boʻyicha belgilab 
berilgan vazifalardan kelib chiqib, 2025-yil 
uchun moʻljallangan maqsadli koʻrsatkichlar 
tasdiqlandi. Unga koʻra, joriy yilda Toshkent 
shahrida 1 million aholi bandligini taʼminlash 
belgilangan. Bunda 380 ming doimiy ish oʻrni 
yaratilib, 620 ming kishi tadbirkorlikka jalb 
qilinadi. Xususan, Sayxunobod tajribasi asosida 
mikroloyihalarni amalga oshirish orqali 29 ming 
250 ta loyiha doirasida 58 ming 500 ta ish oʻrni 
yaratilishi rejalashtirilgan. Uychi tajribasidan 
kelib chiqib, 97 ming 365 aholi vakili bilan 3096 
ta uchrashuv tashkil etiladi. Bunday uchrashuvlar 
natijasida 16 ming 149 ta ish oʻrni yaratiladi.

Bulardan ham koʻrish mumkinki, banklar 
tomonidan koʻrsatilayotgan moliyaviy 
yordam va qabul qilingan manzilli dasturlar 
yangi ish oʻrinlari yaratish, ishlab chiqarish 
quvvatlarini oshirish, eksportbop mahsulotlar 
ishlab chiqarishni qoʻllab-quvvatlashda muhim 
ahamiyatga ega, yaʼni ijobiy natija bermoqda.

Mazkur faoliyat davomida kichik biznes 
vakillari uchun maxsus oʻquv kurslari va 
seminarlar tashkil etilayotgani aholiga 
zamonaviy biznes yuritish uslublarini oʻrgatish, 
biznes-rejalarni ishlab chiqish va ularni amalga 
oshirish imkoniyatini kengaytirmoqda.

Kompleks dasturlar doirasida amalga 
oshirilgan ishlar natijasida Toshkent shahrida 

kichik va oʻrta biznesning rivojlanishiga kuchli 
turtki berildi. Iqtisodiyotning turli sohalarida 
yaratilgan ish oʻrinlari, tadbirkorlarning 
moliyaviy qoʻllab-quvvatlanishi hamda 
infratuzilmaning yaxshilanishi aholi turmush 
darajasini oshirishga hissa qoʻshdi. Bu kabi 
islohotlar mamlakatning iqtisodiy barqarorligi 
va kelgusidagi oʻsishini taʼminlashda muhim 
oʻrin tutadi.

Respublika miqyosida oladigan boʻlsak, 
2024-yilning 11 oyi davomida 3 million 300 
ming aholi doimiy daromadga ega boʻldi. 
Rasman band boʻlganlar soni ilk bor 10,5 
million nafarga yetdi. Bunday natijalar iqtisodiy 
islohotlarning ijobiy samarasini koʻrsatib, 

aholi farovonligiga bevosita taʼsir qilmoqda. 
Xoʻjayli, Asaka, Vobkent, Bulungʻur, Yangiyer, 
Qoʻshtepa, Shovot kabi 57 ta tumanda ishsizlik 5 
foizdan pasaydi. Bu raqamlar banklarning faqat 
savdo-sotiq, kreditlash bilan shugʻullanadigan 
muassasa emas, balki hududlarda iqtisodiy 
faollikni targʻib etish, kasb-hunar oʻrgatish, 
startap loyihalarini qoʻllash, mikromoliya 
mexanizmlari orqali eng kichik loyihalarni ham 
moliyalashtirishdek multifunksional rolga ega 
ekanini koʻrsatadi.

Erishilayotgan yutuqlar banklarning bu ijobiy 
tajribalarni kengaytirishi va aholiga yanada 
yaqin boʻlishi zarurligini bildiradi. Davlatimiz 
rahbari “2025-yil bandlikni taʼminlash va 
kambagʻallikni kamaytirishda eng muhim va 
hal qiluvchi yil boʻladi”, deya qayd etishidan 
maqsad endi banklar, mahalla, hokimliklar va 
tadbirkorlar hamkorligidagi bu modelni butun 
respublika miqyosida joriy etishdir.

Yuqoridagi maʼlumotlardan koʻrinadiki, 
banklar ishlab chiqarish korxonalari va 
tadbirkorlik subyektlarini moliyalashtirish orqali 
yangi ish oʻrinlari yaratilishiga munosib hissa 
qoʻshmoqda. Ipoteka, mikrokreditlar va biznesni 
qoʻllab-quvvatlash dasturlari orqali koʻplab 
aholi oʻz tadbirkorlik faoliyatini boshlash 
imkoniyatiga ega boʻlmoqda.

Bugun bank faoliyati bevosita mahalla 
darajasigacha tushirilgani ham bejiz emas, 
albatta. Chunki mahalla jamiyatimizning 
ijtimoiy-iqtisodiy hayotida oʻziga xos institut 
boʻlib, aholining turmush tarzi, muammo va 
imkoniyatlari toʻla namoyon boʻladigan maskan 
hisoblanadi. Banklarning bevosita mahalla bilan 
ishlashi va aholi bilan toʻgʻridan toʻgʻri muloqot 
qilishi moliyaviy resurslar, kreditlar va boshqa 
qoʻllab-quvvatlov  instrumentlaridan samarali 
foydalanish imkoniyatini kengaytiradi.

Mahallada banklar faoliyatining tashkil 
etilishi natijasida aholi moliyaviy xizmatlarga 
yaqinroq kirish imkoniyatiga ega boʻladi va 
tadbirkorlikni rivojlantirishda muhim ahamiyat 
kasb etadi. Bu nafaqat bank xodimlari uchun, 
balki qoʻshimcha xizmatlar, masalan, tozalash, 
xavfsizlik va texnik xizmat koʻrsatish sohalarida 
ham ish oʻrinlari yaratishni taʼminlaydi. 
Kreditlar va boshqa moliyaviy xizmatlar orqali 
iqtisodiyotga sarmoya kiritilishi tezlashadi, bu 
esa mahalliy mahsulot va xizmatlarga talabning 
ortishiga olib keladi.

Shuningdek, banklarning mahallalardagi 
faoliyati orqali moliyaviy savodxonlikni oshirish 
imkoniyati paydo boʻladi. Bank xodimlari 
aholiga moliyaviy xizmatlar, investitsiyalar 
va omonatlar boʻyicha maʼlumotlar berib, 
ularning bu boradagi bilimlarini oshiradi. 
Banklar mahallada tadbirkorlik faoliyatini 
qoʻllab-quvvatlash maqsadida imtiyozli 
kreditlar taqdim etadi. Bu kichik bizneslarning 
tezroq rivojlanishiga va ularning moliyaviy 
barqarorligini taʼminlashga xizmat qiladi.

Mahalladagi bank faoliyati orqali toʻlov 
tizimlarining rivojlanishi taʼminlanadi. 
Bu aholining naqd puldan koʻra, elektron 

toʻlovlarga oʻtishini ragʻbatlantiradi, natijada 
iqtisodiyotning shaffofligi oshadi.

Ijtimoiy jihatdan olib qaraganda, bunday 
faoliyat natijasida aholiga kreditlar, omonatlar 
va sugʻurta xizmatlari orqali turli xizmatlarni 
taklif etish imkoniyati kengayadi. Bu aholining 
 moliyaviy ehtiyojlarini qondirishga, uy-joy sotib 
olish yoki taʼlim olish uchun moliyaviy manbalarni 
topishga yordam beradi. Iqtisodiy jihatdan zaif 
aholi qatlamlarini qoʻllab-quvvatlash maqsadida 
banklar mikrokredit dasturlarini amalga oshirish 
orqali koʻplab oilalar oʻzining kichik biznesini 
boshlashga muvaffaq boʻladi. Bu esa daromad 
manbalarini koʻpaytirishga imkon yaratadi.

Bunday yondashuv bilan banklar yangi 
texnologiyalar va innovatsiyalarni joriy etish 
orqali aholini zamonaviy moliyaviy xizmatlar 
bilan taʼminlaydi. Elektron toʻlov tizimlari, 
onlayn kreditlash va raqamli bank xizmatlari 
orqali aholining moliyaviy imkoniyatlari 
kengayib, iqtisodiy jarayonlarda ishtirok etish 
darajasi oshadi.

Umuman olganda, kichik va oʻrta biznesni 
rivojlantirishda banklarning roli katta. Maxsus 
imtiyozli kreditlar, davlat kafolati ostidagi 
moliyaviy yordamlar orqali banklar tomonidan 
yangi biznes loyihalar moliyalashtirib, aholi 
bandligini oshirishga katta hissa qoʻshadi.

Oʻzbekistonda aholi bandligini taʼminlash 
va daromadini oshirish boʻyicha amalga 
oshirilayotgan islohotlar samarali natijalar 
bermoqda. Bandlik darajasi oshib, aholining 
turmush darajasi yaxshilanmoqda. Hukumat 
tomonidan qabul qilinayotgan  chora-tadbirlar, 
xususiy sektorning faol ishtiroki va xalqaro 
hamkorlik orqali aholi farovonligini taʼminlash 
yoʻlida qadamlar qoʻyilmoqda.

Ish oʻrinlari yaratish boʻyicha soʻnggi yetti  
yil ichida qator ijobiy chora-tadbirlar amalga 
oshirildi. Aholi soni oʻsishi fonida ish oʻrinlarini 
yaratish borasidagi harakatlar har yili mehnatga 
layoqatli aholi sonining oʻsishi prognozlari 
koʻrsatkichlariga mutanosib boʻlishini 
taʼminlashi shubhasiz.

Xulosa qilib aytganda, mahalla bankiri tizimi 
aholi manfaatlarini samarali qoʻllab-quvvatlash 
va mahallalarda iqtisodiy faollikni oshirishning 
yangi bosqichida muhim oʻrin tutadi. Mazkur 
tizim aholining moliyaviy xizmatlarga ehtiyojini 
toʻliq qondirish, tadbirkorlikni qoʻllab-
quvvatlash va mahallalardagi iqtisodiy faollikni 
oshirishga yoʻnaltirilgan.

Mahalla bankiri tizimi orqali aholi va kichik 
biznes subyektlari uchun bank xizmatlari 
joylarda toʻgʻridan toʻgʻri taqdim etiladi. Bu 
mahallada yashovchi aholi uchun kreditlar, 
omonatlar, mikromoliya, faktoring va boshqa 
moliyaviy instrumentlarga erishish imkoniyatini 
yaxshilaydi.

Tizim mahalliy tadbirkorlarga moliyaviy 
maslahatlar berish, biznes-loyihalarni 
moliyalashtirish, investitsiyalarni jalb qilish va 
tadbirkorlik rivojlanishiga yordam berish kabi 
xizmatlarni koʻrsatadi.

Mahalla bankiri iqtisodiy faollikni oshirish 
bilan aholining iqtisodiy imkoniyatlarini 
kengaytirishga koʻmaklashadi. Tadbirkorlikni 
qoʻllab-quvvatlash, mikrobiznes va startaplarga 
yordam berish orqali mahallalarda iqtisodiy 
oʻsish surʼatlarini oshirish maqsad qilingan.

Tizim orqali aholining moliyaviy 
savodxonligi oshiriladi, bank xizmatlariga 
ishonchi mustahkamlanadi. 

Natijada mahallalarda tadbirkorlik muhitini 
yaxshilash, yangi bizneslarning paydo 
boʻlishi va rivojlanishiga zamin yaratiladi. 
Moliyaviy qoʻllab-quvvatlash orqali yangi ish 
oʻrinlari yaratilishi taʼminlanadi, bu  mahalliy 
aholining ish bilan bandligini oshiradi. Aholi 
va tadbirkorlik subyektlarining daromadlarini 
oshirishga yoʻnaltirilgan loyihalarning qoʻllab-
quvvatlanishi bilan ularning turmush sifati 
yaxshilanadi. Shunday qilib, mahalla bankiri 
tizimi mahallalarda iqtisodiy faollikni oshirish, 
aholi farovonligini yuksaltirish va mamlakat 
iqtisodiyotining barqaror rivojlanishiga katta 
hissa qoʻshadi.

Qashqadaryoda markazlashgan 
ichimlik suv bilan ta’minlash 

ikki karra ortdi

ming soʻmdan sotib olishga majbur boʻlgandik. 
Endilikda hisoblagich boʻyicha oyiga oʻrtacha 
oʻttiz-qirq ming soʻm toʻlayapmiz. Suv tejalsa, 
mablagʻ ham tejaladi. Bu esa oila uchun 
yaxshigina foyda.

Yaqin oʻtgan ikki-uch yilda vohaning 

boshqa hududlarida boʻlgani kabi Qamashining 
koʻpgina mahallalariga ham ichimlik suv 
kirib bordi. Aholini yillar davomida qiynab 
kelayotgan muammolar bartaraf etildi. Birgina 
Zafar mahallasi misolida aytadigan boʻlsak, yirik 
loyihaning amalga oshirilishi evaziga hududdagi 

xonadonlar ichimlik suv bilan toʻliq taʼminlandi. 
— Koʻp yillardan beri maktabda 

oʻqituvchilik qilaman, — deydi qamashilik 
Shoira Farmonova. — Soʻnggi besh-olti yilda 
katta oʻzgarishlar boʻlmoqda. Birgina bizning 
 “Zafar” mahalla fuqarolar yigʻini hududida ikki 
yil ichida xayolga kelmagan oʻzgarishlar roʻy 
berdi. Koʻchalarimiz asfalt qilinib, elektr, suv  
taʼminoti yaxshilandi. Umuman olganda, obod 
maskanga aylantirildi. Suv, gaz, elektr kabi 
muammolar endi yoʻq. Bir soʻz bilan aytganda, 
yurtimizda olib borilayotgan islohotlarni 
shunchaki  soʻzda emas, amalda koʻrdik. 
Odamlar hayotdan rozi boʻlib, yashashga 
ishtiyoqi yanada ortmoqda. Shunday zamonada 
yashayotganimizdan baxtiyormiz. 

Mutaxassislar taqdim etgan maʼlumotlarga 
koʻra, Qashqadaryo viloyatida bugungi 
kunda  markazlashgan ichimlik suv bilan 
taʼminlanganlik darajasi 61,2 foizni tashkil etadi. 
Vaholanki, 2016-yilda bu koʻrsatkich bor-yoʻgʻi 
37 foiz boʻlgan. Xoʻsh, bunday natijaga qanday 
erishildi? Bu oʻz-oʻzidan boʻlgani yoʻq, albatta.

Davlatimiz rahbarining tashabbusi bilan 

viloyat aholisini yillar davomida qiynab 
kelayotgan ichimlik suv muammosiga alohida 
eʼtibor qaratilgani, zarur chora-tadbirlar belgilab 
berilgani samarasi, desak mubolagʻa boʻlmaydi.

Viloyatda ichimlik va oqova suv tizimini 
yaxshilash maqsadida xalqaro moliya institutlari 
bilan hamkorlik yoʻlga qoʻyilgan. Buning 
samarasida umumiy kredit qiymati 184,5 million 
dollarlik 3 ta loyiha amalga oshirilmoqda.

— Birinchisi — “Koson va Muborak 
tumanlari markazlari hamda Kitob — Shahrisabz 
yer osti suv konidan suv olish quvurlariga yaqin 
boʻlgan qishloq aholi punktlarining suv taʼminoti 
tizimini rekonstruksiya qilish” loyihasi boʻlib, 
buning uchun Saudiya taraqqiyot va “OPEC” 
jamgʻarmalarining 42,8 million dollar kredit 
mablagʻlari jalb etiladi, — deydi “Qashqadaryo 
suv taʼminoti” AJ direktori Bekzodjon 
Shoyimov. — Bunda Koson, Muborak va 
Shahrisabz tumanlarida jami 373,7 kilometrlik 
ichimlik suv tarmogʻi, 43 ming kub metr sutka 
quvvatli 2 ta suv taqsimlash inshooti, 44 ming 
kub metr sigʻimli 7 ta suv havzasi qurish va 
rekonstruksiya qilish maqsad qilingan.

Loyiha toʻliq ishga tushirilgandan soʻng 39 
ta MFYda istiqomat qiluvchi 152,5 ming aholi 
ichimlik suv bilan taʼminlanadi. 

Ikkinchisi — “Qarshi shahri kanalizatsiya 
tizimini rekonstruksiya qilish va qurish” loyihasi 
boʻlib, uni amalga oshirish uchun Yevropa 
tiklanish va taraqqiyot bankining 60 million 
dollar kredit mablagʻlari jalb etilgan.   Bu ishlar 
evaziga Qarshi shahridagi jami 90 kilometr 
oqova suv tarmogʻi, 60 ming kub metr sutka 
quvvatli 1 ta oqova suv tozalash inshooti va 16 
ta oqova suv nasos stansiyasini qurish hamda 
rekonstruksiya qilish koʻzda tutilgan. Natijada 
59 ta mahallada istiqomat qiluvchi 250 ming 
aholi markazlashgan oqova suv xizmatlari bilan 
taʼminlanadi. 

Uchinchisi — “Shahrisabz shahri va Kitob 
tumani markazida oqova suv tizimlarini 
rekonstruksiya qilish va qurish” loyihasi boʻlib, 
uni amalga oshirish uchun Fransiya taraqqiyot 
agentligining 81,7 million dollar kredit mablagʻlari 
jalb etilgan. Loyiha doirasida Shahrisabz shahri 
va Kitob tumani markazida umumiy 53 ming 
kub metr sutka quvvatli 2 ta oqova suv tozalash 
inshooti va 14 ta oqova suv nasos stansiyasini 
qurish hamda jami 517 kilometr oqova suv 
tarmogʻini qurish va rekonstruksiya qilish koʻzda 
tutilgan. Mazkur ish yakuniga yetkazilgach, 51 ta 
mahallada yashayotgan 204,4 ming aholi uchun 
markazlashgan oqova suv xizmatlariga sharoit 
yaratiladi. 

“Qashqadaryo suv taʼminoti” AJ 
masʼullarining taʼkidlashicha, yuqoridagi yirik 
loyihalar amalga oshishi natijasida joriy yil 
yakuniga qadar aholini markazlashgan ichimlik 
suv bilan taʼminlash ishlari yanada ortadi. 
Demak, koʻpgina hududlardagi yillar davomida 
yechilmayotgan muammolarga barham beriladi. 
Yana qanchadan qancha mahallalardagi aholi 
tashvishi arib, qalblarga quvonch olib kiriladi. 

Akbar RAHMONOV,
“Yangi Oʻzbekiston” muxbiri

Aholini ichimlik suv bilan taʼminlash borasida 
keyingi yillarda  Qashqadaryo viloyatida yirik 
loyihalar amalga oshirilmoqda. Markazlashgan 
ichimlik suv bilan taʼminlash ikki karraga ortdi. 
Bu nafaqat tahlillarda, balki odamlarning soʻzida, 
yashash tarzida namoyon boʻlmoqda.

AHOLINI O‘TTIZ YILDAN BUYON QIYNAB 

KELGAN MUAMMOGA BARHAM BERILDI

Joriy yilning 1-fevraliga qadar 
har bir hududda “mahalla 
bankiri” shtatlari tashkil etilib, 
mahallalarga biriktiriladi. Bu 
ishlar tuman hokimlari va tijorat 
banklari bilan birgalikda amalga 
oshiriladi. Bunga zarurat nima 
edi? Savolga batafsil javob berish 
uchun, avvalo, bugungi iqtisodiy, 
moliyaviy holatlarga bir nazar 
tashlash lozim.   

MAHALLA  BANKIRI  TIZIMI
Tahlil

Mahmudxoʻja Behbudiy oʻz hayoti 
davomida millat manfaatlari uchun 
kurashdi. Uning merosi Oʻzbekiston 
tarixida alohida oʻrin tutadi va gʻoyalari 
zamonaviy taʼlim tizimida ham oʻz 
aksini topmoqda. Mutafakkir nafaqat 
jurnalistika yoki adabiyot, balki ijtimoiy-
siyosiy hayotda ham izini qoldirgan 
buyuk shaxsdir. Shu muqaddas tuproq 
ozodligiga bagʻishlagan, bugungi 
mustaqil, hur, farovon kunlarimiz armon 
boʻlgan jadid bobolarimiz umrini, yoshlik 
shijoatini, borligʻini ona Vatan uchun 
qurbon qilgan. Umr mazmunini boylik, 
dabdabayu shon-shuhratda emas, xalqqa 
suyanch, elga madadkor boʻlishdek ulugʻ 
bir saodatda deb bilgan. 

Yangi islohotlar uchun kurashda 
millat ziyolilarini bir maqsadga yoʻnaltira 
olgan ulugʻ maʼrifatparvar, jadidlik 
harakati yoʻlboshchisi Mahmudxoʻja 
Behbudiyning quyidagi soʻzlariga bir 
quloq tutaylik: “Dunyoda turmoq uchun 
dunyoviy fan va ilm lozimdur. Zamona 

Mustaqillik tufayli xalqimizga 
qaytarilgan, tortiq qilingan inʼomlar koʻp. 
Yurt ozodligi, xalq birdamligi uchun 
kurashgan jadid maʼrifatparvar ajdodlarimiz 
xotirasining tiklanishi bu inʼomlar ichida eng 
oliysidir. Soʻnggi yillarda jadidchilik harakati 
namoyandalarining hayoti, faoliyati va ilmiy-
maʼnaviy merosini oʻrganish kengaygani, 
yosh avlod qalbida jadidlarga munosib 
avlod boʻlishdek muqaddas tuygʻuni 
shakllantirishga intilish kishini xursand 
qiladi. Prezidentimizning “Turkiston jadidlik 
harakatining asoschisi, atoqli adib va jamoat 
arbobi, noshir va pedagog Mahmudxoʻja 

Turkiston jadidchilik harakati 
dunyo ilm ahli eʼtiborini tortib 
kelayotgan mavzulardan biri. 
Yurtimizda ham jadid bobolarimiz 
faoliyatini oʻrganishda samarali 
ishlar qilindi. Avvalo, nomlari 
oqlandi, madaniy merosi 
oʻrganildi. Asarlari chop 
etildi. Biroq hanuzgacha toʻla 
oʻrganilmagan, tadqiq qilinmagan jihatlari bor. 
Jumladan, ularning shoʻro davridagi faoliyati, oʻtgan 
asrning 20-30-yillari matbuotidagi maqolalari toʻla 
oʻrganilgani yoʻq. 

Bolsheviklar hokimiyat tepasiga kelgach, dastlab 
boshqa ishlaydigan “kuchlar” boʻlmagani uchun 
matbuotga jadid jurnalistlar jalb qilindi. 20-yillarda 
jadidlar matbuotda tashkilotchi, bosh muharrir va 
boshqa lavozimlarda ishladi. Biroq shoʻro hukumati 
mustahkamlana borgach, oʻzining yangi kadrlarini 
yetishtirishga ahamiyat qaratdi. Ishchi-dehqon muxbirlari 
harakatini yoʻlga qoʻyib, “muxbirlar armiyasi”ni tashkil 
qilishga kirishdi. 1925-yildan boshlab bu harakat 
butun oʻlkaga yoyildi. Bora-bora faoliyatdagi jurnalist 
kadrlarni “mafkuraviy toʻgʻri”lari bilan almashtirdi. 

Aslida, 1921-yillardan jadidlarni matbuotda oshkora 
millatchilikda ayblash boshlandi. 1926-yilga kelib, 
“Qizil Oʻzbekiston” gazetasida ziyolilar masalasida 
oʻnlab maqola chop etildi. Bu maqolalarda ziyolilar 
ikki guruhga: oktyabr toʻntarishidan oldin va keyin 

Mahmudxoʻja Behbudiy bugun jonkuyar muallim, 
haqiqiy millatparvar, Vatan kelajagi uchun qaygʻurgan 
fidoyi inson sifatida koʻz oldimizda gavdalanadi. 
Tasavvurga erk berilsa, “Moziy haqiqatning 
tarozusidir”, degan bu inson goʻyo tarix qaʼridan 
zamona yoshlariga, ularning amallari va intilishlariga 
boqib turgandek koʻrinadi. 

Behbudiy bedanavoz bekorchi, loqayd va 
beparvo yoshlarni yoqtirmaydi. Ilm yoʻlidagi saʼy-
harakatlarni har qanday ishdan baland qoʻyadi. 
“Musulmon boʻlib turib, taraqqiy qilaylik. Bu zamon 
tijorat ishi, sanoat va mamlakat ishlari, hatto dini 
islom va millatgʻa xizmat ilmsiz boʻlmaydur”, deb 
yozdi u. Yoshlarga din ahkomlarini chuqur biladigan 
ulamo oʻlaroq, garchand Chinga borib boʻlsa ham 
ilm olishdan maslahat berdi. Johillar yosh bolalarini 
begona tillarni oʻrganishdan qaytargan hollarda: 
“Gʻayridinning ilm va xatini oʻrganmoq shariatcha 
durustdur”, degan hukmni ayta oldi. Fikr isboti uchun 
moziydan misollar, hadisi sharifdan koʻchirmalar 
keltirdi. 

Behbudiyning shogirdlari ustozi vasiyatiga qatʼiy 
amal qilib, yoshlarni dunyoning turli ilm markazlariga 
oʻqishga yubordi. Eng muhimi, xorijga ketayotgan 
aksariyat yoshlar oʻz avlod-ajdodlari haqqi-hurmati ilm 
olib, Vatanga qaytib, uning taraqqiyoti uchun ixlos bilan 
xizmat qilishlari borasida Amir Temur maqbarasi oldida 
qasam ichdi. Jadidlar qoʻllagan bunday chora va tadbir 
ibratga munosib.

ularni chuqur oʻrganish maqsadida 
2020-yilda OʻzJOKUda Mahmudxoʻja 
Behbudiy nomidagi jadid publitsistlari ilmiy 
maktabi tashkil etildi va uning faoliyatiga 
universitet professor-oʻqituvchilari, 
magistrlar va bakalavriat yoʻnalishi 
talabalari aʼzo etib biriktirildi. Ilmiy 
maktabning har yillik ish rejasi doirasida bir 
qator amaliy ishlar bajarilmoqda. Jumladan, 
2021-yil 19-yanvardan anʼanaviy tarzda 
Mahmudxoʻja Behbudiy tavallud kuni 
munosabati bilan xalqaro ilmiy-amaliy 
konferensiya tashkil etiladi. Unda dunyoda 
kechayotgan globallashuv jarayonida jadid 
matbuotining, xususan, Behbudiy merosining 
oʻrni va vazifalari, oʻzbek publitsistikasining 
ilk milliy nashrlari, jadid publitsistlari merosi 
ilmiy-nazariy tahlil qilinadi hamda tegishli 
taklif va tavsiyalar ishlab chiqiladi. 

Dunyo yaralibdiki, inson qarama-
qarshiliklar, adolatsizliklar, jaholat botqogʻiga 
botmaslik, oʻz hayotiy haqiqatini topish uchun 
kurashadi. Ammo yagona haqiqat ilm nuri bilan 
qalblarga jo boʻlishini kam sonli insonlargina 
anglab yetadi. Jadid maʼrifatparvarlari eng 
murakkab zamonda insonlarni uygʻotishga 
kirishar ekan, bu yoʻlda oʻz jonlarini qurbon 
qilishdan ham koʻrqmadi. Oradan qariyb bir asr 
vaqt oʻtdi. Biroq ular aytgan fikr va mulohazalar 
bugun ham oldingidek dolzarb. Magistrlik 
dissertatsiyasini yozish davomida bunga yana 
bir bor amin boʻldim. 

Jadidlar milliy matbuotni jamoatchilikning 
keng qatlamlariga gʻoyaviy taʼsir 

Sherzodxon QUDRATXOʻJA, 
Oʻzbekiston jurnalistika va 
ommaviy kommunikatsiyalar 

universiteti rektori, siyosiy fanlar 

doktori, professor

MILLAT MANFAATI

UCHUN KURASHCHI

“MOZIY HAQIQATNING TAROZUSIDIR” BEHBUDIYNING QALB DAFTARI

QAHRAMONLAR 

UNUTILMAYDI!
JADIDLIK ILMIY MAKTABIULAR AYTGAN FIKRLAR 

BUGUN HAM DOLZARB

Gazetaning oʻzgachaligiga birinchi dalil 
shuki, oʻzigacha hech bir nashr uch 
tilda chiqqan emas. Noshir va muharrir 
oʻz maqolasida gazetani nega uch tilda 
chop etayotganini bunday izohlagan: 
“Samarqand” jaridasi oʻzbekiy, forsiy 
va rusiy tillarida va Turkistonning oʻrta 
shevasinda taʼsis etilib turib edi. Mundan 
maqsad shul ediki, Bahri Hazardan 
boshlab janubdagi Afgʻoniston fasili, Amu 
nahri oʻrtasindaki vaseʼ arosigʻa sokin turk 
va tojik birodarlarimizgʻa bir qadar toqat 
xidmat etmak va alarni holigʻa va ijobati 
asriya, vaqoyiʼ zamoniyada va Russiya 
kulturi, ilmi, hunari va sanoatgʻa oshino 
boʻlishlarigʻa ojizona tashviq etmoqdin 
iborat edi. Maktab boʻlsun, madrasa 
boʻlsun, isloh va taraqqiysigʻa yordam 

uchun xalqni daʼvat etmoq edi. Fosid 
urf va botil rasmlarni, yomon odatlarni 
sharʼan islohigʻa koʻshish etmoq edi”. 

Qolaversa, oʻz davrining 
taraqqiyparvari va donishmandi boʻlgan 
Behbudiy oʻzigacha yopilib ketgan 
nashrlar tajribasidan xulosa qilib, 
gazetadagi siyosat boʻladimi, iqtisod yoki 
xalqaro hayot mavzusi boʻladimi, ularning 
barini maʼrifiy oʻzanga burdi. Gazetada 
mustamlaka iskanjasida turib boʻlsa-
da, millat bolalarini oʻqitib, oʻzligini 
tanitib, maʼrifat vositasi-la ozodlikka 
erishish gʻoyasi targʻib etildi. Bu yoʻlda 
tahririyat jamoasi barcha turdagi axboriy, 
tahliliy, badiiy, hajviy materiallari bilan 
shu maslakka sobit turdi. Nashr ana shu 
jihatlari bilan elu xalqning koʻzini ochdi!

Behbudiy Turkiston milliy  matbuoti 
tarixida jurnalchilikka asos solgan noshir 
va muharrirdir. “Oyina” jurnalini ochish 
uchun gazetaga ruxsat olish kabi besh 
yil yugur-yugur, qogʻozbozlik qilmagan 
boʻlsa-da, muayyan toʻsiqlarga duch 
keldi. Xususan, jurnal matbaa korxonasiga 
topshirilishidan ikki kun oldin chop 
etishga tayyorlangan materiallarni harbiy 
senzuraga keltirib, oʻqitib, ruxsat olinishi 
muharrir zimmasiga yuklangani arxiv 
hujjatlarida saqlanmoqda. 

Ehtiyot choralari shu darajada koʻrilgan 
boʻlsa-da, “Turkiston viloyatining gazeti” 
(“TVG”) jurnalda chop etilgan fikrlarga 
“qadimchilar” sifatida tarixda qolgan 

fitnachilar vositasida qarshi chiqishlarni 
koʻpaytiradi. “Oyina”da esa ularga 
muntazam munosabatlar berib boriladi. 
Masalan, “TVG”da mustamlakachilar 
tomonidan mahalliy xalqning “sartlar” 
deb atalishi va missioner N.Ostroumov 
asoslariga eʼtiroz bildirilgan “Sart soʻzi 
majhuldir” (“Oyina” jurnali, 1914-yil 22, 
23, 24, 26-sonlar) maqolasi fikrimizga 
dalildir.

“Oyina”, haqiqatan, oʻz nomiga 
munosib ishladi. Tarixda boʻlib oʻtgan va 
ayni paytda sodir etilayotgan, shuningdek, 
kutilayotgan voqea-hodisalarga oʻz 
munosabatini muntazam bildirib turdi. Bir 
soʻz bilan aytganda, millatga koʻzgu tutdi. 

“Oyina” jurnalining millat 
rivojiga qoʻshgan hissasini, bu borada 
mavjud muammolarni koʻrsata olgan 
muharrirning mahoratini ozodlik harakati 
nuqtayi nazaridan tahlil qilsak, oʻziga xos 
xususiyatlarga egaligi namoyon boʻladi. 
Jurnalning birinchi sonidan boshlangan 
Turkiston tarixiga, bobolar qoldirgan 
merosga eʼtibor, buyuk davlat tanazzuli 
sabablari va uni qaytadan tiklash orzusi 
nashrning oxirgi sahifalarigacha sezilib 
turadi. 

Jurnalning dovrugʻi yetti iqlimga 
yetmagan boʻlsa-da, uni Rossiya va 
Yaqin Sharq davlatlari musulmonlari 
mutolaa qilgani toʻgʻrisida maʼlumot 
bizgacha yetib kelgan. Hoji Muin: 
“Oyina” Turkistondan boshqa Totoriston, 
Kofkoz, Afgʻoniston, Eron, Turkiya va 
Misrgacha tarqalar va har yerda suyib 

oʻqilur edi”, deydi. Abdulla Avloniy esa 
“Bu jurnal “Oyina” chiqquncha chiqqon 
jurnallarning eng birinchi va yaxshisi edi”, 
deya baho bergan. 

Ikki nashrning betakror muharriri 
millat ziyolilaridan maqola yozishlarini 
muntazam soʻrab turdi. Gazeta 
va jurnal taxlamlarini koʻzdan 
kechirarkanmiz, unda taniqli mualliflar 
qatnashganiga guvoh boʻlamiz. Xususan, 
“Samarqand” gazetasida Munavvarqori 
Abdurashidxonov, Abdurauf Fitrat, Hoji 
Muin oʻz ijodlari bilan ishtirok etgan 
boʻlsa, “Oyina”da ularning safi Saidrizo 
Alizoda, Siddiqiy, Akobir Shomansur, 
Muhammad Saʼid, Saidahmad Vasliy, 
Tavallo, Sadriddin Ayniy, Hakim Buxoriy, 
Niyoziy Rajabzoda va boshqa ziyolilar 
hisobiga kengaygan. 

Shuningdek, bu ikki nashr publitsist 
Behbudiyning eng sara maqolalari 
chop etilgani bilan ham ahamiyatli. 
“Tahsil oyi”, “Millatlar qanday taraqqiy 
etarlar?”, “Ehtiyoji millat”, “Ikki emas, 
toʻrt til lozim”, “Millatni kim isloh 
etar?”, “Favqulodda takfir”, “Bizni 
hollar va ishlar”, “Yoshlargʻa murojaat”, 
“Tiyotr nadur?”, “Tanqid saralamoqdur”, 
“Turkiston tarixi kerak”, “Vatanparvarlik 
kerak”, “Ismoilbek hazratlari”, “Sherdor 
madrasasi”, “Ulugʻbek rasadxonasi”, 
“Sayohat xotiralari” kabi publitsistik 
asarlari shular jumlasidandir.

Jurnal jurnalistikasi bilan gazeta 
jurnalistikasi oʻrtasida muayyan farqlar 
mavjud. Behbudiyning muharrirligida 
chop etilgan “Samarqand” gazetasi va 
“Oyina” jurnalini qiyoslaganda bu oʻziga 
xosliklar saqlanganini, yaʼni ikki nashr 
ham oʻz zimmasidagi vazifani bajarganini 
anglaymiz. “Oyina”da berilgan 
maqolalarning hajmi kengroq, chuqur 
tahlilli va albatta, xabarlar “Samarqand” 
gazetasidagiga nisbatan kam.

Joriy yil Prezident qaroriga koʻra, 
Mahmudxoʻja Behbudiy tavalludining 
150 yilligi keng nishonlanmoqda. 
Millat ozodligi yoʻlida goh muallim, 
goh yozuvchi, dramaturg, publitsist, 
mutarjim, muftiy, iqtisodchi, siyosatchi, 
noshir va muharrirlikni ham aʼlo 
darajada, sidqidildan bajargan Behbudiy 
va uning izdoshlari mangu ehtiromga 
munosibdir. 

Ulugʻ maʼrifatparvar bobomiz  Abdulla 
Avloniy “Samarqand” — el-u xalqning 
koʻzini ochishga bois boʻldi”, degan fikrini 
alloma Mahmudxoʻja  Behbudiy taʼsis 
etgan nashrning oʻz davridagi ahamiyati 
haqida aytgandi. 

1906-yildan 1907-yilgacha Toshkentda 
chop etilgan “Taraqqiy”, “Xurshid”, 
“Shuhrat” kabi jadid gazetalari taqiqqa 
uchrab, qisqa fursatda yopilib ketadi. 
Ozodlik yoʻlida fikr tarqatadigan nashr 
zaruratini his qilgan Behbudiy 1908-yildan 
gazeta ochish harakatini boshlaydi. 
Mustamlakachilar yoʻl bermaydi, lekin 
tirishqoqlik bilan yoʻl izlashda davom 
etadi va nihoyat besh yillik qogʻozbozligu 
sarsongarchiliklar natijasida niyatiga 
erishadi. Behbudiyning zamondoshi 
Sadriddin Ayniydan iqtibos: “1908nchi 
yildan oʻz idorasinda biron gazeta 
chiqarmoq fikrigʻa tushub, 1913nchi yil 
aprel oyinda bu maqsadigʻa yetishub 
“Samarqand” gazetasining bir necha 
raqamini chiqarishga muvaffaq boʻlgʻon”.  

Abdulla Avloniyning fikriga kelsak, 
darhaqiqat, “Samarqand” oʻzidan avval 
chiqqan nashrlardan farq qildi. Bunda 
Behbudiyning matbuot sohasidagi 
toʻplagan tajribalari qoʻl kelgan. 

Jadidlar ish faoliyatida bir-birlari bilan oʻzaro yagona 
maqsad va maslak yoʻlida hamkor boʻlganiga ham 
misollar yetarlicha topiladi. Behbudiy Samarqanddan 
yozadi: “Agar muallimlikka havaskor yoshlarni bir oz 
zahmatlik boʻlsa ham, toʻgʻridan toʻgʻri Toshkandga, 
Munavvarqori janoblarining maktabigʻa yubormoq 
kerak”. Ular ilm toliblarini “maalmamnuniyat qabul 
etmoqlarigʻa amindurmiz”, deb oʻz ishonchini aytadi. 

Behbudiy “Ulugʻ Turkiston” gazetasida bosilgan 
“Bayoni haqiqat” maqolasini: “Bilmoq kerakki: “Haq 
olinur, berilmaydur!” degan behbudona hikmat bilan 
boshladi. Mazkur taʼbir keyinroq “Haq olinur, berilmas” 
tarzida boshqa bir maqolasi sarlavhasiga chiqdi. Qadim 
va jadid nizolarini bir yonga qoʻyib, xalq qoʻlni qoʻlga 
berib birlashsa, “muxtoriyatli hurriyatga noil” boʻlishi, 
“oʻz milliy askarlarimiz”, ularning “qiyofat va shakli, 
libosi va tarzi maishati” xususida yaxshi niyat bilan soʻz 
yuritadi. Mustamlakachilar uchun hamisha mahalliy 
aholi, ayniqsa, ziyolilari ichidan chiqadigan har qanday 

ixtilof, fitna qoʻl kelishidan afsuslanib, ogoh boʻlish 
lozimligidan yozgʻirib yozadi. Muxtoriyat qozonilgan 
kunlarida Behbudiy bunday ogohlantirdi: “Bilingki, 
hozirda Turkistondagʻi barcha xalqlar uchun Muxtoriyat 
eʼlon qilindi va siz bilingki, haq olinur, lekin berilmas. 
Inchunin, Muxtoriyatda olinur, lekin berilmas, yaʼni 
Muxtoriyatni Turkiston bolalarining oʻzlari birlashib, 
gʻayrat ila olur. Albatta, boshqalar tarafidan berilmas. 
Boshqalarning qoʻlidan kelsa, bermaslar. Biz boʻshlik 
qilsak va Turkistondagi barcha xalqlar birlashib, 
Muxtoriyat yoʻligʻa saʼy qilmasak, albatta, hozirgi 
qogʻoz ustidagi Muxtoriyatimizni ham yoʻq qilurlar, 
bul albatta shundaydir va bul soʻzgʻa hech kim ixtilof 
qilolmaydur. Agarda bizga oʻz boshimizgʻa, shariat, 
urf-odatimizga muvofiq tirikchilik qilmoq kerak boʻlsa, 
hammamiz vaqtli nizo va manmanliqni qoʻyib, hamma 
narsani esdan chiqarib, yolgʻiz Muxtoriyat uchun har 
nimarsamizni fido etmogʻimiz lozimdur”. 

Taassufki, murojaat foyda bermadi. Turkiston 
Muxtoriyati manglayiga fojia imzosi bitilgan edi. “Ey 
yoshlar! Siz ham bir oz ogʻir va xushsoʻz boʻlingiz. 
Hurriyatning avvalida xaloyiq sizga inondi, sizgʻa 
oʻzini tashladi...”. Aslida, har qanday shart-sharoit, 
zamon va davrda yoshlarning gʻayrati, bilimi va 
intilishlari boshlangan har qanday ezgu global ishlarni 
hayotga tatbiq etishga qodir. 

Olis va yaqin tarixda oltinga teng sahifalar bor. 
Jadid ziyolisi Shahid Ehson bir maqolasida: “Bir 
oʻq-yoy otaturgan vaqtingizda, yoyning ipini ortka 
qanchalik qattiq tortib, ortga tisarilib, soʻngra qoʻyib 
yuborsangiz, oʻqning shiddati shunchalik tez va kuchli 
boʻladi”, degan mazmunda hodisani oʻxshatishga 
koʻchirib ifoda qiladi. Tarix biz doimiy ravishda 
murojaat qiladigan ulkan kitob, unda ibrat va saboq 
mujassam.

Ushbu konferensiyalarda har yili 30 
dan ziyod xorijiy olim, respublikamiz oliy 
taʼlim muassasalaridan 120 dan ortiq soha 
mutaxassisi ishtirok etadi. Konferensiya 
materiallari bosma va elektron toʻplam holida 
nashr etildi. Xususan,  N.Namozova ning “Hoji 
Muin maʼrifat va istiqlol fidoyisi” kitobi, 
“Milliy uygʻonish davri publitsistikasi”, 
“Jadidlar publitsistikasi” oʻquv-uslubiy 
qoʻllanmalari chop etildi. Hozirgi kunda 
jadidlar merosiga oid yangi manbalar asosida 
“Jadidlarning tafakkur sarchashmalari” 
xrestomatiyasini yaratish ustida ishlayapmiz. 

Ilmiy maktab doirasida ilmiy tadqiqot 
ishlariga yoshlarimiz ham keng jalb etilgan. 
Oʻtgan yillar davomida Abdulhamid Jumanov 
“Ashurali Zohiriyning publitsistik va 
muharrirlik faoliyati”, Sadoqat Nurillayeva 
“Munavvarqori Abdurashidxonov 
publitsistikasida ijtimoiy-siyosiy masalalar 
talqini”, Nigora Elmurodova “Tujjor” — 
ixtisoslashgan birinchi oʻzbek nashri”, Ozoda 
Yusupova “Rauf Muzaffarzoda va uning 
“Sadoi Turkiston” gazetasidagi faoliyati” 
kabi dolzarb mavzularda magistrlik ishlarini 
muvaffaqiyatli himoya qildi. 

2024-2025 oʻquv yili rejasida ham ilmiy 
maktab aʼzolari zimmasiga qator vazifalar 
yuklatilgan. Shu kunlarda Behbudiy 
tavalludining 150 yilligi munosabati 
bilan tashkil etilayotgan “Jadidlar va 
Behbudiy merosini oʻrganishdagi yangi 
yondashuvlar” mavzusidagi xalqaro ilmiy-
amaliy konferensiyaga qizgʻin tayyorgarlik 
koʻrilmoqda. 

Ahliddin TURSUNOV, 

Behbudiy tavalludining 150 yilligini keng 
nishonlash toʻgʻrisida”gi qarori imzolangani 
bu yurtda inson qadri ulugʻlanishi, xalq 
oʻz qahramonlarini hech qachon yoddan 
chiqarmasligini isbotladi. 

Har yil Behbudiy tavallud topgan sana 
arafasida OʻzJOKU behbudiyshunoslik 
markaziga aylanib ketadi va turli tadbirlar 
oʻtkaziladi. Shu bilan birga, universitetda 
tahsil olayotgan iqtidorli, tashabbuskor, 
buyuk ajdodimizning hayoti va ijodini 
oʻrganish, faoliyatini yoritish, ilmiy 
tadqiq qilish va targʻib etish, izlanish olib 
borish ishlarida faollik koʻrsatayotgan 
talabalar uchun Mahmudxoʻja Behbudiy 
nomidagi maxsus stipendiya ham joriy 
etilgan.

2023/2024 oʻquv yilida men ham 
jadidchilik harakatining ahamiyati, Behbudiy 
publitsistikasidagi dolzarb masalalar 
boʻyicha kichik izlanishlar qilganim, ilmiy 
va ijodiy maqolalarim orqali tengdoshlarimni 
buyuk ajdodimiz ijodini oʻrganishga jalb 
etishga intilganim uchun ushbu stipendiyaga 
munosib topildim. Kichik izlanishlarim 
davomida tushunib yetdimki, biz — yoshlar 
oldida tarix sahifalarida nomaʼlum qolgan 
Behbudiyning hayoti, ijodi va faoliyatini 
chuqur oʻrganish, tahlil qilish, “Zed” va 
“Beta” avlod vakillariga yetkazish vazifasi 
turibdi.

XX asr boshlarida Turkiston milliy 
uygʻonish harakatining yirik namoyandasi 
Mahmudxoʻja Behbudiy merosi, unda 
ilgari surilgan ilgʻor gʻoyalar nafaqat 
bizni, balki bashariyatni tafakkur ziyosi 
tomon chorlayveradi. Buyuk jadid 
maʼrifatparvarining qalb daftariga quloq tutib 
koʻring-a:

“Dunyoda turmoq uchun dunyoviy fan 
va ilm lozimdur. Zamona ilmi va fanidan 
bebahra millat boshqa millatlarga poymol 
boʻlur”;

“Toʻy va taʼziyaga sarf qilinaturgon 
oqchalarimizni biz, turoniylar ilm va din 
yoʻligʻa sarf etsak, ...ovrupoyilardek taraqqiy 
etarmiz va oʻzimiz-da, dinimiz-da obroʻy va 
rivoj topar”; 

“Taraqqiy etgan millatlar onalari oʻqutar 
ekan, biz avval onamizni oʻqutub, anga til 
oʻrgatmoqimiz kerak. Chunki bizni ilm va 
tilsizligimiz alardandur”. 

Bu jumlalar bitilganiga bir asrdan ziyod 
vaqt oʻtdi. Ammo ulugʻ bobomizning bu 
ilgʻor fikrlari XXI asr buyuk kashfiyotlar, 
murakkab globallashuv jarayonida ham oʻz 
mohiyatini aslo yoʻqotgani yoʻq. Shu bois, 
ulgʻayib kelayotgan yosh avlodni ruhan 
barkamol, vatanparvar, zamona ilmidan 
xabardor komil shaxs etib tarbiyalashda 
jadidlar merosidan oqilona foydalanish, 

yetishib chiqqanlarga ajratildi. 
Shoʻrolar hukumati oʻrnatilguncha 
faoliyat yuritgan ziyolilar “jadid 
oʻzboshimchalari”, “oʻzlarini 
taraqqiyparvar koʻrsatib, xalqimizni 
Yevropa hukmdorlariga sotib 
yubormoqchi boʻlgan savdo-sanoat 
xodimlari”, “ular ziyoli emas, 
ziyonlilar” deb atala boshlandi. Ular 
“millat”, “taraqqiyot” deb bong 
uruvchilar, aslida, ishchi-dehqon 
uchun millating, taraqqiyoting bir 
pul”, deb qoralandi. Shunday boʻlsa-
da, 20-yillarda tashkil etilgan oʻnlab 

nashrlarda jadidlar astoydil ishladi. Oʻzlarining millat 
manfaati uchun zarur gʻoyalarini yoyishga harakat qildi. 
30-yillarga kelib, jadidlarning koʻpchiligi matbuotda 
oddiy musahhih lavozimiga tushirilganini koʻrish 
mumkin. Mana shu oʻn yilliklar matbuotini oʻrganish 
bugun tadqiqotchilar oldidagi vazifa. 

Oʻzbekiston jurnalistika va ommaviy 
kommunikatsiyalar universitetida tashkil qilingan 
“Jadidchilik ilmiy maktabi” mana shu davrni oʻrganishga 
ham alohida eʼtibor qaratmoqda. Yosh tadqiqotchilar 
oʻsha davrda chop etilgan gazeta va jurnallarni oʻrganib, 
maqolalar yozmoqda. Bu maqolalar matbuotimizda 
chop etib borilayotgani bizni quvontiradi. Kelajakda 
tadqiqotlarni toʻplab kitob chiqarish, jadidlar qalamiga 
mansub maqolalarni hozirgi alifbomizga oʻgirib, 
xrestomatiyalar tuzish niyatidamiz.

Jadidilar uchta jihatni — millat oʻzligi, dinini 
saqlash va taraqqiyotga erishishni maqsad qilgan. 
Ularning madaniy merosini oʻrganish bugun ham 
dolzarb. 

Nigora ELMURODOVA,
doktorant

oʻtkazishning eng muhim quroli deb 
hisoblagan. Zamonasining eng yirik 
savdogarlaridan biri, “Tujjor” gazetasi 
asoschisi Saidkarim Saidazimboy oʻgʻli oʻz 
maqolasida xalqqa murojaat qilib, matbuot 
haqida quyidagicha fikr bildirgan edi: “Ey 
dindoshlar, zamonamiz matbuot olamining 
eng taraqqiy qilgan zamonidur. Hozirgi vaqtda 
har bir millatning koʻngli gazeta shuʼlasi 
ila munavvar oʻlmishdur va har qavmning 
koʻzi uning koʻzgusi ila koʻrmishdur. Uning 
vositasida xalq olamdin xabardor boʻlgani 
kabi oʻz holidin ham xabardor boʻlur”. Va 
bunga qoʻshimcha qilib gazetani dunyoni 
boshqarayotgan adolatli hukumdorga qiyoslab, 
shoh ham, gado ham barobarligiga alohida 
eʼtibor qaratgan. Gazetaga asos solishining 
sababini esa quyidagicha izohlagan:  
“...Endi bildimki, Turkiston musulmonlari 
hech narsaga oʻz tillarida yozilmish bir gazeta 
kabi muhtoj emas ekan. Xalqning har qancha 
ehtiyoj va huquqlari bor boʻlsa ham hech biri 
gazetasiz qoʻlga kirmas, chunki zamonamiz 
matbuot zamonidur, har kim huquqi diniy va 
dunyoviysini, ehtiyoji milliya va moliyasini 
yolgʻiz matbuot ila talab qiladigan zamondur”. 

36 ta soni nashr etilgan gazetada nafaqat 
mulkdorlar manfaati, balki xalq ehtiyojlariga 
xizmat qila oladigan iqtisodiy masalalar bilan 
birga ijtimoiy-siyosiy, madaniy va maʼrifiy 
maqolalar ham yoritilgan. 

Boshlanishi 1-betda

ilmi va fanidan bebahra millat boshqa 
millatlarga poymol boʻlur”. 

Soʻzsiz, jadidlarning maʼrifiy merosi 
millat uchun milliy oʻzlik chashmasidir. 

Bugun jadid bobolarimiz orzu 
qilgan kunlarga yetdik. Prezidentimiz 
tashabbusi bilan yangi Oʻzbekistonning 
zamonaviy demokratik qiyofasi, 
mamlakatni iqtisodiy, siyosiy jihatdan 
rivojlantirish bosqichlari belgilab berildi, 
Uchinchi Renessans — Uygʻonish 
davri poydevorini quryapmiz. Jadid 
bobolarimiz ruhi oldida qarzimizni uzib, 
davlatimiz rahbari gʻoyalariga yelka 
tutaylik, Mahmudxoʻja Behbudiy orzu 
qilganidek, barchamiz ahil, ittifoq boʻlib, 
tilda, fikrda, ishda bir boʻlaylik!

JADIDLAR  MEROSI  – 

MILLIY  O‘ZLIK  CHASHMASI

Mahmudxo‘ja Behbudiy tavalludining 150 yilligi

2025-yil 21-yanvar, 14-son

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!



Интернет овунчоқ эмас. У бизга ғоя ва мақсадларимиз, 
истагимизни нур билан ёритиш, дунёқарашимизни ўзгартириш учун манба ёки 

восита бўлиши керак, аслида.

Shuhrat RIZAYEV, 
Oʻzbekistonda xizmat koʻrsatgan 

yoshlar murabbiysi, professor

Bunday qiyos qilsa, bugun yurtimiz 
rahnamosi ilgari surayotgan ijtimoiy himoya 
tadorigini Hazrat bobomiz Alisher Navoiy 
muruvvatpeshaligining qariyb 38 million 
nufusli Oʻzbekistonda davlat siyosati darajasiga 
koʻtarilib, necha ming karra miqyosliroq va 
tarmoqliroq shakldagi davomi, yangi davr, yangi 
sharoitlardagi buyuk insoniy anʼanaga sadoqati 
deya xulosa qilish mumkindir balki.

Shu yigʻilishda Prezidentimiz bir 
necha yoʻnalishda imkoniyati cheklangan 
yurtdoshlarimiz kechmish taqdiri bilan 
bogʻliq hayotiy masalalarni alohida-alohida 
tasniflab, ayni shu yoʻnalishlardagi misol-
namunalarni turli viloyat va hududlardagi 

insonlarning umrguzaronligi namunasida 
koʻrsatib berdi. Kamida besh viloyatning 
tumanu shaharlaridagi tajribalar namoyish 
etildi. Dastlab Samarqandning Toyloq tumani 
misolida Zarina Zohidova ismli murabbiy 
qizimiz oʻz yangiligini aytib berdi. U shaxsiy 
tashabbusi bilan Ilk ijtimoiy rivojlanish 
markazi ochib, kambagʻal va nogironligi 
boʻlgan oilalar bolalarini maktabgacha taʼlim 
bilan qamrab olish tajribasini oʻrtoqlashdi. 
Samarqandga yaqinda hokim vazifasini 
bajarishga oʻtgan Adiz Boboyev Zarinaning 
tajribasi va umuman, nogironlik, turli 
kasalliklar oldini olish xususida oʻz kuzatish, 
amaliy tahlillari haqida gapirdi. Kaminani 
mamnun etgan hol Samarqandning yangi 
rahbaridagi oʻziga ishonch, masalaning 
mohiyatini teran anglab, jonkuyarlik bilan 
fikr bildirgani boʻldi. Ha, hokim odamlarga 
befarq emas, joni kuyib gapirdi. Jamiyat 
hayotiga qoʻyayotgan dadil tashxislaridan 
mamlakatimizning koʻhna kentida ijtimoiy 
hayot qizgʻin tus olishidan umidvor boʻlish 
mumkin. Haloli boʻlsin, zabti sinmasin, iloho!

Iroda va qatʼiyatini namoyon etgan Dilorom 
Yoʻldosheva barchamizga ibrat oʻlaroq zamonaviy dunyo 
kishilariga intilish ruhiyatini bagʻishlaydigan matonatli 
ayollar misolida xalqaro tashkilotlar tartiblaydigan 100 
(yuz)lik roʻyxatga qayd etilibdi. Ana sizga eʼtirof va sharaf.

Bir yig‘ilish tafsiloti va taassuroti

Inson qadri uchun

Yurtimiz rahnamosi “Toyloq tajribasi”ni 
butun mamlakatga yoyish vazifasini viloyat 
hokimlariga topshirar ekan, chorasiz odamlarni 
— nogironlarni hayotga, nurli hayotga qaytarish, 
oilalarga milliy nur, quyosh kirgiza bilish — 
ijtimoiy davlat degan tamoyilga erishishning 
yoʻli shu ekanini qatʼiy fikri ila ifoda etdi.

Yangi bir obrazli ifoda “oilalarga, odamlar 
qalbiga quyosh kiritish” ayni izdihom ruhiga 
mos shoirona fikr boʻldi.

Men esa bu fikrni Sirojiddin (Sayyid) shoir 
eshitdimikan degan xayolda yondaftarimga 
qayd etyapman: “Bu tajribani hujjatli film qilish 
kerak!”.

Oradan 5-6 daqiqa oʻtib, yana bir hujjatli 
film uchun mavzuni belgiladim. Endi 
davlatimiz rahbari Toshkent shahrining Mirzo 
Ulugʻbek tumanidagi “Hamroh” nomli xususiy 
tadbirkorlik tashkiloti tajribasi haqida soʻz 
yurita boshladi. Tashkilot rahbari 35-40 yoshlar 
chamasidagi Akmal Alixon Nurilla oʻgʻli Aliyev 
— vrach-psixiatr. Prezidentimiz daʼvati bilan 
chet eldan qaytib, kasb malakasini yurtida faol 
istifoda etayotgan yigit. Qilgan ishi ijtimoiy 
tadbirkorlik — aksariyat mehnatga layoqatsiz 
yoki tamomila yotib qolgan nogironlarga ruhiy, 
tibbiy xizmat koʻrsatish. Ha, haqiqatan, hayotiy 
hamrohlik, hamnishinlik xizmati.

Shu tobda oʻz kechmish yoʻllarimda 
uchratgan nogiron, beva-bechora, savdoyi, 
xalq tili bilan aytganda, “pari tekkan” kimsalar 
xayolimdan oʻtdi.

Nogiron kim, aslida? U har kuni yigʻlaydigan 
odam. Oʻz chorasizligi, bechoraligidan qalbi 
vayron, hamisha mehrga muhtoj inson. Hozir 
oʻzi harakatlana olmaydigan 23 ming kimsa 
bor ekan. Shundaylarga hamnishinlik uchun 
“Hamroh” tashkiloti xizmatga shay. Ijtimoiy 
xizmatchi nomini olgan xodimlar endi faqat 
choʻntagi koʻtargan shaxslargagina xizmat 

qilmaydi. Ayni paytda kambagʻal xonadonning 
ham nogiron aʼzolariga ruhiy, tibbiy, maishiy 
xizmat koʻrsatadi. Uning haqi esa oʻsha 
tadbirkorlik subyekti orqali davlat berayotgan 
subsidiya va imtiyozlar hisobidan toʻlanadi. 
“Endi, shukrki, kerak mablagʻlarimiz bor. 
Bunday vaziyatlarda 80 foiz mablagʻni davlat 
hisobidan qoplab beramiz”, dedi davlatimiz 
rahbari. Ha, yurt otasi har bir nogiron, beva-
bechora, yetim bolaning umrguzaronligi haqida 
oʻylayapti. Prezidentimiz shunday zabt va 
yoniqlik bilan chorasiz kimsalarga madadkor 
boʻlish haqida soʻylayaptiki, goʻyo ulardan har 
birining yoniga borib, qoʻlidan tutib, “Endi siz 
dunyodagi eng baxtli odam boʻlasiz, qalbingizda 
ham, koʻzingizda ham faqat sevinch yoshlari 
boʻladi”, deyayotgandek...

Shunday boʻlsin, iloho!
2025-yili tajriba oʻlaroq 600 ming odamga 

“ijtimoiy karta” berilar ekan. Bu bilan 
shahar transportida bepul yurish, kommunal 
toʻlovlardan chegirmalar nazarda tutilarkan. Har 
oylik turli nafaqa ham shu kartada jamlanar ekan. 
Ana sizga yana bir maishiy qulaylik. Har sohada 

yangidan yangi innovatsion oʻzgarishlarni 
amalga oshirish, turli tarzdagi hayotiy 
qulayliklarga yoʻl ochish turmush tajribasidan 
oʻtgan hodisa, ayniqsa, imkoniyati cheklangan 
insonlarga bunday qulayliklar yaratish juda 
muhim. Chunki ular ham har qanday jismoniy 
toʻkis insonlar kabi toʻliq jismoniy va ruhiy-
maʼnaviy hayot sururi bilan yashashni istaydi. 

Shu maʼnoda, ularga turlicha harakatlar uchun 
joylarda moslamalar oʻrnatish, koʻzi ojiz yoki 
kar-soqovlar uchun brayl yozuvi, surdo tarjima 
kabi vositalar joriy etish korxona-muassasa 
va barcha shaharu kentlarda majburiy vazifa 
etib belgilanishi, bu yuzasidan ijro talabini 
kuchaytirish mazkur majlisning yana bir muhim 
yoʻnalishi boʻldi.

Jizzaxda “Mono-elektrik” degan xususiy 
korxonada oʻnlab nogironni ish bilan taʼminlagan 
Gʻanijon Turgʻunov misolida bunday xayrixoh 
muruvvatparvarlik maqtalib, ana shunday 
faoliyat uchun tadbirkorlarning ijtimoiy 
soliqlarini 1 foizgacha tushirish masalasi ilgari 
surildi. Demak, soliqqa tortilmagan mablagʻlar 
toʻgʻridan toʻgʻri korxonani rivojlantirishga 
va albatta, nogiron ishchi, xizmatchilar uchun 
qulaylik va yangi ish oʻrinlari ochishga 
yoʻnaltiriladi.

Xoʻsh, shunday tadbirkorlik tajribasi 
bevosita nogiron shaxsning oʻzi tomonidan 
amalga oshirilsa-chi? Shunday holat denovlik 
Dilorom Yoʻldoshevaning favqulodda qatʼiyati 
va matonati tufayli sodir boʻlgan. Uch yillar 
avval tasodifiy falokat tufayli ikki oyogʻidan 
ayrilgan oʻrta yoshli juvon qishlogʻida tikuv 
sexi ochib, qirq chogʻli ayolni ish bilan 
taʼminlabdi. Vaholanki, qismat shu ekan deya 
taqdirga tan berib, yaqinlariga qaram, davlat 
beradigan nafaqani oyma-oy kutib, kimdir 
inʼom etadigan minnatli osh umidida nursiz 
umrguzaronlikka koʻnib yashash ham mumkin 
edi. Ammo iroda va qatʼiyatini namoyon 
etgan Dilorom Yoʻldosheva barchamizga ibrat 
oʻlaroq zamonaviy dunyo kishilariga intilish 
ruhiyatini bagʻishlaydigan matonatli ayollar 
misolida xalqaro tashkilotlar tartiblaydigan 
100 (yuz)lik roʻyxatga qayd etilibdi. Ana sizga 
eʼtirof va sharaf. Dunyoki eʼtirof etganni biz-
da ulugʻlamogʻimiz, shunday taqdir kishilariga 
har tomonlama eʼtibor koʻrsatmogʻimiz ham 
qarz, ham farz, albatta. Prezidentimiz shu 
izdihomning oʻzidayoq hammaning koʻz oʻngida 
onlayn tarzda Dilorom Yoʻldoshevani “Mardlik” 
ordeni bilan mukofotlagani xususidagi farmon 
oʻqib eshittirilib, oliy nishon egasiga topshirildi. 
Qizigʻi, shu davrga qadar faqat erkaklarga, 
ayniqsa, Vatan himoyachilariga topshirib 
kelingan mukofot noanʼanaviy tarzda ayolga 
berildi. Inchunin buni hech kim notabiiy hol deb 
qabul qilmadi.

Kamina shu tobda chandon toʻlqinlanib, 
daftarimga “Albatta, film yaratish kerak”, deb 
yozib turgandim, davlatimiz rahbari fikrimni 
ilgʻagandek, kino va madaniyat, ommaviy 
axborot vositalarini tilga olib, denovlik qizimiz 
haqida film va spektakllar yaratish borasida 
topshiriqlar berdi.

Topshiriqni qayd etarkanman, yaqin-
yaqingacha “zamonaviy qahramon” obrazlarini 

yaratish degan ne-ne hujjatlarga jo boʻlgan, 
ammo qogʻozlarda qolib ketgan fikrlar haqida 
oʻyladim. Mana, oʻsha topshiriqlar, vazifalar 
ijrosi amaliy jihatdan endi-endi yetilib kelibdi. 
Uzoqqa bormay, shu yigʻilishning oʻzidayoq 
zamonaning toʻrt-besh qahramoni kashf 
etilganini alohida taʼkidlash oʻrinli. Bu borada 
yana bir hazin mulohaza xayoldan oʻtadi.

Ochigʻi, 7-8 yil avval shaxs degan tushuncha 
biz uchun faqat uzoq oʻtmish — tarixda deb 
uqtirilgandek edi. Nima uchundir zamondosh 
buyuklarimiz el-yurtda eʼtirof topsa-da, 
zamona sahnasiga chiqarilavermadi. Goʻyoki 
biz odam jamiyatiga odamsiz — shaxslarsiz 
kirib borishimiz kerakdek... Shaxssizlantirilgan 
jamiyat olomon degani emasmi? Xudbinlik 
falsafasi shudir asli. 

Dilorom Yoʻldosheva jasorati menga 
qoʻqonlik mashhur shoira va muallima Anbar 
otinni eslatdi. Ilmi, fasohati, goʻzal sheʼriyati 
va “Qarolar falsafasi” nomli gʻoyat teran 
mushohadali falsafiy risolasi bilan tarixga kirgan 
bu mazlumaning qismati ham fojiali kechgan. 
Turli maʼraka, tadbirlarda hozirjavobligi, toʻgʻri 
soʻzi va bilimi bilan hurmat topib, nom qozongan 
shoirani hasadgoʻy kimsalar jismoniy jarohatlab, 
majruh qilib qoʻyadi. Ikki oyogʻi shol boʻlib, 
toʻshakka mixlangan ayol oʻzida jismoniy va 
maʼnaviy quvvat topib, ijod bilan shugʻullanadi, 
atrofdagi oʻnlab yosh qizlarni chorlab, xat-savod 
oʻrgatadi, muallimalik, otinoyilik qiladi.

Ha, ona yurtimiz maʼnaviy qudratini barcha 
zamonlarda ham namoyon eta bilgan va shu 
bois, sharaf topgan.

Navbat sport sohasiga yetdi... Qiziq, nogiron 
odamning sport bilan, yana shunchaki emas, 
professional tarzda shugʻullanishi avvallari 
favqulodda hol boʻlsa, endi oddiy hodisa 
boʻlib qoldi. Uzoqqa bormay, oʻzim bilgan 
va masʼul boʻlgan soha — kino yoʻnalishida 
soʻnggi 2-3 yilda ishlaganimiz “Matonat 
maktabi” turkumidagi 19 ta hujjatli filmning 
oʻzi soʻzimiz isboti. Kinohujjatchilarimiz Tokio 
olimpiadasida gʻolibu sovrindor boʻlgan 18 
nomdor paralimpiyachi qahramonimiz hayotiga 
bagʻishlab nihoyatda samimiy filmlar ishladi. Bu 
turkumning gʻoyasi muallifi ham, tashabbuskori 
ham Prezidentimiz.

Majlisda alohida yangragan yana bir 
tushuncha “inklyuziv” degan istiloh boʻldi. Ingliz 
tilidan olingan bu soʻz lugʻaviy maʼnosiga koʻra, 
“nazarda tutilgan”, “birgalikda oʻqish”, “teng 
sharoitlarda tarbiyalanish” maʼnolarida keladi. 
Bu jismoniy va ruhiy-maʼnaviy imkoniyati 
cheklangan odamlarning birgalikda, bir xil 
sharoitda faol yashamogʻi degani. 2025-yilda 
mingga yaqin maktabda shunday sinflar 
ochilishi aytildi. Yana shunday guruhlar bolalar 
bogʻchalarida ham ochiladi. Bu hayotda oʻz 
tasdigʻini topib, nafaqat bolalar, shu bilan birga, 
ota-onalarni ham ishlab, faoliyat yuritib, toʻlaqonli 
umrguzaronligi uchun imkon berayotgan 
ekan. Bunga Andijonning Qoʻrgʻontepasidagi 
Mahbaraxon Toshkenboyevaning hayotini misol 
qilish mumkin.

Tumandagi Muruvvat uyida tashkil etilgan 
kunduzgi parvarishlash guruhi uning Abdurazzoq 
ismli qarovchisiz qololmaydigan nogiron oʻgʻlini 

qaramogʻiga olibdi. “Kasal kasal emas, kasalni 
boqqan kasal”, deydi xalqimiz. Tun-u kun 
nogiron bolaning tepasida oʻltirish har qancha 
chidamu irodani toliqtiradi, kishining oʻzini-
da kasal qiladi. Ana shunday umidsiz, soʻniq 
ahvolda umrguzaronlik qilayotgan Mahbaraxon 
oʻz yogʻiga qovrilib yurganida mahallaning 
ijtimoiy xizmat xodimi maslahati bilan Muruvvat 
uyiga borib, bolasini kunduzgi parvarish guruhiga 
beribdi. Abdurazzoq kunduzi uyidagidan 
koʻra yaxshiroq sharoitda parvarish topib, 
Mahbaraxon sogʻlom oʻgʻil tarbiyasiyu turmush 
oʻrtogʻi qatorida xonadonga ozgina roʻshnolik 
kiritishga muvaffaq boʻlibdi. Koʻzida yosh bilan 
izdihom ahliga chekkan azobi haqida soʻylab, 
oʻzi va u kabilarni roʻshnolikka chiqargan 
davlatimiz rahbariga qalb tashakkurini izhor etdi. 
Nazarimda uning minnatdorlik giryasi yigʻilish 
qatnashchilarining ham qarogʻini namladi.

Shu asnoda Prezidentimiz yaqin oʻtmishdagi 
bir haqiqatni taʼkidladi. Kechagi kunlarda 
nogiron, beva-bechoraga muruvvat deb goʻyo 
uch kilo nedir koʻtarib, oʻttizlab odam kambagʻal 
xonadonga kirib borardi. Muruvvatmi yoki 
minnatmi, tushunib boʻlmasdi. Axir oʻng 
qoʻling berganni chap qoʻling bilmasin 
degan tushunchalarimiz qayda qoldi ekan bu 
harakatlardan keyin?!

Haq gap, quruq raqamu “xoʻjakoʻrsin” 
hisobotlar kimga kerak? Oʻsha tobda 
Andijondagi majlisxonada turib, yigʻilishda 
qatnashayotgan muftiy hazratlari Nuriddin 
hoji Xoliqnazar izdihomning mohiyat-
mazmuniga oqilona aniq baho berdi: “Yurt 
otasi koʻrsatayotgan eʼtibor yetimparvarlikning 
benazir namunasi. Paygʻambarimiz (s.a.v) dini 
islom yoʻlidagi urush-savashlar tang holga 
kelganda eldagi yetim-yesir, beva-bechoralarni 
maydonda toʻplashni buyuribdilar. Sahobalar 
qizgʻin pallada bunday harakatning sababini 
soʻraganlarida u ulugʻ zot oʻsha yetimu 
bechoralardan urush muzaffariyati uchun 
Allohdan duo soʻrashlarini aytibdilar...”.

Mantiqki, yetim-yesir, beva-bechoraning 
duosi har qanday oʻzga duo-iltijolardan 
balandroq va ijobatliroq ekan.

Yigʻilish yakuniga yetar ekan, Prezidentimiz 
Oliy Bosh Qoʻmondon sifatida murojaat etib, 
murakkab taqdirli bolalarni tizim tarbiyasiga 
olish tajribasini yanada kengaytirish va ularni 
milliy oʻzligini taniydigan mard oʻgʻlonlar qilib 
tarbiyalash borasida topshiriq berdi. 

Yigʻilishda yangi tashkil etilgan Ijtimoiy 
himoya milliy agentligining yaqin va uzoq 
istiqbolli vazifalari aniq koʻrsatildi. 2024-yildayoq 
agentlik jamiyatimizda oʻz oʻrni va ovozini topa 
bildi. Ne-ne xalqaro va mahalliy tashkilotlar 
bilan hamkorlikda ishlab, xalqimizning barcha 
qatlamlaridagi yoshu qari, nogiron, muhtoj, beva-
bechora kimsalarning ogʻirini yengil, mushkulini 
oson etishga erishdi. Shuning uchundir balki mufti 
hazratlari oʻz chiqishida bu tashkilotni “Insof 
agentligi”, deya alqadi. Ularning jonbozliklaridan 
mamnuniyat izhor etdi.

Har safar shunday yigʻilishlardan keyin 
mamlakatimiz rahbariga hurmatim oshib, hatto 
insoniy mehrim joʻshib, Yaratganga shukrona 
aytaman — shunday yurtda tugʻilib-oʻsib, 
dorilamon kunlarda yashayotganim, adolatli, 
jonkuyar, fidoyi rahnamoga zamondoshligim 
uchun.

2025-yil kirishi arafasida Oʻzbekiston 
ommaviy axborot vositalarida yangi xabar 
tarqaldi: Falastinning Rafoq shahri (Gʻazo 
sektorining eng koʻp jabr koʻrayotgan 
manzili)dan 100 nafar jabrdiyda — qattiq 
jarohatlangan bolalar, ayollar, keksalar oʻz 
hamrohlari bilan “Oʻzbekiston havo yoʻllari”da 
Toshkentga olib kelinibdi. Oʻzbekiston 
televideniyesida koʻrsatildi — mayibu majruh 
kimsalar muolajaxonalarga olinib, shoshilinch 
davolanyapti. Mehribonlik koʻrsatilyapti, mehr 
berilyapti. Bu ham bani insonga muruvvatning 
koʻrinishi. Zero, nafaqat oʻz yurtimiz, olamdagi 
bori odam qavmi Allohniki boʻlgani kabi uning 
yerdagi soyasidan ham nur topyapti, malham 
topyapti.

Ha, buyuk shoirimiz Erkin Vohid aytmoqchi: 
Onaizoring zamin,
Tanho yoʻgʻu boring — zamin,
Xasta bemoring — zamin,
Oʻgʻlon oʻzing, darmon oʻzing!

Kamina shu tobda chandon toʻlqinlanib, daftarimga 

“Albatta, film yaratish kerak”, deb yozib turgandim, 

davlatimiz rahbari fikrimni ilgʻagandek, kino va 

madaniyat, ommaviy axborot vositalarini tilga olib, 

denovlik qizimiz haqida film va spektakllar yaratish 

borasida topshiriqlar berdi.

O‘G‘LON  O‘ZING,  DARMON  O‘ZING!
Boshlanishi 1-betda

Bilmadim, yigʻilishda oʻsha oʻtmish 
rutubatli manzaralarini koʻrgan besh-oʻn odam 
demasa, aksariyat yosh, oʻrta yosh rahbar, 
soha tarmoqlariga mutasaddilar ishtirok 
etayotgandi. Videoselektor tarzida oʻtkazilib 
viloyatlarni qamrab olgan izdihomda joylardagi 
oqsoqollardan vakillar ham bor edi, chamamda. 
Lekin, asosan, soʻnggi 7-8 yil ichi jamoalarni 
boshqarayotgan oʻrta yosh boʻgʻinidagi uka-
singillarimiz. Balki ularga oʻsha yigʻilish 
asnosidagi tafsilotlar kunda, kunora boʻlib 
turgan majlisu yigʻinlardan farqlimasdir. 
Demak, ular topshiriq va vazifalarni bevosita 
xizmat va lavozim majburiyatidek qabul qilgan. 
Aslida, shunday boʻlishi ham tabiiy. Ammo 
men va menga tengdoshu bizdan yoshi ulugʻ 
qatnashuvchilar qalbida hissiyotlar joʻsh urgani 
aniq. Kamina majlisdan qaytayotib, hayajonu 
taassurotlarimni koʻrgan-bilgan odamimga 
aytib kelaverdim. Chunki hissiyot tanaga 
sigʻmadi, qayta-qayta izhori dil ehtiyoji tinch 
qoʻymadi. Xayolimda ayni yigʻilish paytida 
xuddi ekranlardagi “yugurik satrlar” kabi ulugʻ 
bobomiz Alisher Navoiyning olamga mashhur 
bayti oʻtadi:

Kimki bir koʻngli buzuqning xotirin shod 
aylagay,

Oncha borkim, Kaʼba vayron boʻlsa obod 
 aylagay.

Ijtimoiy himoya lugʻaviy maʼnosiga koʻra, 
eng avvalo, inson muhofazasi, beva-bechora, 
yetim, nogironlarga muruvvat koʻrsatmoq. Faqir-
fuqaroning qaddini tiklamoq, umrguzaronligini 
taʼminlamoq demakdir. Bu yurtparvarlikning 
bosh jihati, har bir rahnamoning el-ulus oldidagi 
burchi, oliy vazifasi. “Ijtimoiy adolatli fuqarolik 
jamiyati” degan iboraning asl mohiyat-mazmuni 
ham shudir. Unga amal qilgan rahnamo xalqning 
eʼtirofini qozongan boʻlsa, beva-bechoraga 
muruvvat va saxovatni bayroq qilib koʻtargan 
yurt otasi oʻz nomi va shaʼnini shon-sharafga 
burkagan, dunyo saodatini topgan. Nazdimda, 
men guvohi boʻlgan izdihom ijtimoiy himoyani 
yangi Oʻzbekiston uzra baland tugʻ misol 
tutmoqqa daʼvat etgan majlis boʻldi va shunisi 
bilan tarixiy ahamiyat kasb etdi.

Bundan besh-olti oy avval Hazrat Alisher 
Navoiy qadamjosi boʻylab ilmiy safarga chiqqan 
oʻn chogʻli navoiyshunos olimimiz Eronning 
Mashhad shahriga bordi. Hazrat bobomiz yoshlik 
kezlari bu shaharda oʻqigan, sakkiz yildan 
ortiq shu yerda yashagan, vaqti yetib Husayn 
Boyqaro saltanatida ijtimoiy-siyosiy faoliyat 
bilan mashgʻul ekanida Mashhaddagi Imom Ali 
Muso ar-Rizo maqbarasi yonida keyinchalik 
Gʻalvirxona deb shuhrat topgan bir manzil 
barpo etgan ekan. Bu manzilda har kuni katta 
doshqozon qaynab, bugʻdoy, joʻxori va boshqa 
boshoqli oʻsimliklardan toʻyimli suyuq taom 
tayyorlanib, atrof-javonibdan beva-bechora, 
faqiru nogiron, musofiru yoʻlovchilar kelib, 
shu maskanda issiq ovqat tanovul qilib ketar 
ekan. Bu haqdagi maʼlumotlar Xondamirning 
“Makorim ul-axloq” asarida ham qayd etilgan.

Qarangki, Hazrat bobomiz hayotlik 
kezlari muntazam davom etib turgan bu 
muruvvatpeshalik undan soʻng, hatto shu 
kungacha ham uzluksiz bardavom boʻlib, 
hozir kuniga 70 minggacha odam kelib shu 
manzilda taomlanib ketarkan... Kamina oʻsha 
navoiyshunoslarga bosh boʻlib borgan doʻstimiz, 
Alisher Navoiy xalqaro jamgʻarmasi rahbari 
Olimjon Davlatdan qayta-qayta bu aql bovar 
qilmas hodisa haqida soʻrayman: “Nahotki, 500 
yildan beri shu jarayon kechayotgan boʻlsa?!”. 
“Ha, — deydi Olimjon, — biror kuni toʻxtamay, 
yilning toʻrt fasli kun-bakun bardavom bu 
jarayon. Oʻzim hamroh adibimiz Erkin Aʼzam 
bilan borib, oʻsha issiq suyuq taomdan tanovul 
qildik”.

Yo qudratingdan!.. Mana, Hazrat 
bobomizning nomini, jismoniy vafotidan keyin 
ham besh asrdan beri rahmat nuriga burkab, 
necha-necha avlodlar qalbi, tafakkurida bezavol 
saqlab kelayotgan eng oliy amallaridan biri.

Adabiy-badiiy ijodi, ilmiy merosi, turkiy 
adabiy til asoschisi oʻlaroq, barcha turkiy 
ellarni bir qalam ostida jamuljam etgani, arbobu 
mansabdorlik maqomida qilgan ishlari bir tarafu 
ana oʻsha muruvvatu saxovatpeshaligi bir taraf 
boʻlib, hassos shoirimiz Erkin Vohid aytmoqchi: 
“Hazrat bu dunyoning odami emas”, degan 
iqrorlarni bot-bot xayolga keltiradi.

“SHARQ” nashriyot-matbaa aksiyadorlik kompaniyasi 
bosmaxonasida chop etildi.

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — 129. 

38993 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

Bosmaxona telefoni: (71) 233-11-07.

“Yangi Oʻzbekiston” va “Правда Востока”
gazetalari tahririyati” DМ

100060, Toshkent shahri, 

